Монгол Улсын Их Хурлын 2005 оны хаврын ээлжит чуулганы 6 дугаар сарын 30-ны өдрийн  нэгдсэн хуралдаан /Пүрэв гариг/ 10 цаг 45 минутад Төрийн ордны чуулганы нэгдсэн хуралдааны танхимд  эхлэв.
10.35 цагт УИХ-ын дэд дарга Д.Лүндээжанцан МАХН-ын Удирдах зөвлөлийн хурлаас ирж хуралдааныг даргалав.

Өглөөний нэгдсэн хуралдаанд ирвэл зохих 74 гишүүнээс 39 гишүүн ирж 52.7 хувийн ирцтэй байв.


Чөлөөтэй: Н.Батбаяр, Б.Батбаатар, Сүх.Батболд, Н.Баяртсайхан, С.Баярцогт, Б.Жаргалсайхан, Ц.Мөнх-Оргил, Ц.Нямдорж, С.Оюун, Ц.Шаравдорж, М.Энхсайхан 

гадаадад: Р.Бадамдамдин, Д.Дондог, С.Ламбаа, Б.Мөнхтуяа, Д.Одбаяр, Д.Одхүү, К.Саираан, Н.Энхболд
орон нутагт: Д.Арвин, Г.Батхүү, Э.Бат-Yүл, Л.Гүндалай, Ж.Наранцацралт

Өвчтэй: Т.Ганди, Л.Одончимэд, Ч.Раднаа, Ч.Улаан


Тасалсан:
Т.Бадамжунай, Ц.Батаа, Х.Баттулга, Д.Бат-Эрдэнэ, А.Мурат, Р.Нямсүрэн, Б.Эрдэнэбат
УИХ дахь МАХН-ын бүлгийн ахлагч, УИХ-ын гишүүн Д.Идэвхтэн УИХ дахь МАХН-ын бүлгийн хуралдаанаар УИХ-ын даргыг томилох асуудлыг хэлэлцэх болсонтой холбогдуулан 15.00 цаг хүртэл Чуулганы нэгдсэн хуралдаанаас завсарлага авахыг хүсч саналаа хэлэв.

Хуралдаан даргалагч, УИХ-ын дэд дарга Д.Лүндээжанцан МАХН-ын бүлгийн саналыг хүлээн авч 15.00 цаг хүртэл Чуулганы нэгдсэн хуралдааныг завсарлуулахаар шийдвэрлэв.

15.00 цаг хүртэл завсарлага авсан МАХН-ын бүлгийн хуралдаан 15.30 цагт дуусч, хуралдааны танхимд орж ирсэн боловч ирц бүрдэхгүй байсаар 16.55 цагт ирц бүрдсэнээр оройн нэгдсэн хуралдаан эхлэв.

УИХ-ын дэд дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Оройн нэгдсэн хуралдаанд ирвэл зохих 74 гишүүнээс 51 гишүүн ирж 68.9 хувийн ирцтэй байв.


Чөлөөтэй: Р.Амаржаргал, Б.Батбаатар, Н.Баяртсайхан, Ц.Нямдорж,  Ц.Шаравдорж, М.Энхсайхан 

гадаадад: Р.Бадамдамдин, Д.Дондог, С.Ламбаа, Б.Мөнхтуяа, Д.Одбаяр, Д.Одхүү, К.Саираан, Н.Энхболд
орон нутагт: Д.Арвин, Г.Батхүү, Э.Бат-Yүл, Л.Гүндалай, Ж.Наранцацралт

Өвчтэй:  Ч.Раднаа, Ч.Улаан


Тасалсан:
Б.Цэрэнбалжир Б.Эрдэнэбат

Нэг.Монгол Улсын 2006 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл /хоёрдахь хэлэлцүүлэг/

Хэлэлцэж буй асуудалтай холбогдуулан Сангийн сайд Н.Алтанхуяг, мөн яамны газрын дарга Д.Баасанхүү, газрын дарга Б.Нанзаддорж, хэлтсийн дарга П.Ганчимэг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Доржханд, референт Ё.Мөнхбаатар нарын бүрэлдэхүүнтэй ажлын хэсэг байлцав.

УИХ-ын тогтоолын төслийг хоёрдахь хэлэлцүүлэгт бэлтгэсэн талаархи Төсвийн болон Эдийн засгийн байнгын хорооны хамтарсан дүгнэлтийг УИХ-ын гишүүн Г.Занданшатар танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

УИХ-ын тогтоолын төслийн талаар Байнгын хороод, УИХ-ын гишүүдээс гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: 2006 оны төсвийн хүрээний мэдэгдэлд дараахь зарчмыг тусгах:

1.Нийгмийн хамгааллын арга хэмжээнд зарцуулах хөрөнгийн хэмжээг өмнөх жилээс бууруулахгүй байх.

2.Улсын төсвийн хөрөнгө оруулалтын хэмжээг 2005 оны түвшингээс бууруулахгүй байх гэсэн УИХ-ын гишүүн Ц.Дамирангийн гаргасан, Төсвийн болон Эдийн засгийн байнгын хороод дэмжсэн саналыг дэмжье.

Зөвшөөрсөн
28

Татгалзсан

11 

Бүгд


39

71.8 хувиар санал дэмжигдлээ.

2006 оны төсвийн хүрээний мэдэгдэлд дараахь зарчмыг тусгах: Шинээр бий болсон залуу гэр бүл тутамд 500 мянган төгрөгийн тэтгэлэг олгох гэсэн УИХ-ын гишүүн Л.Пүрэвдорж, Б.Эрдэнэсүрэн, А.Цанжид нарын гаргасан, УИХ-ын гишүүн Ц.Баярсайхан цөөнх болсон, Төсвийн болон Эдийн засгийн байнгын хороод дэмжсэн саналыг дэмжье.

Цөөнх болсон УИХ-ын гишүүн Ц.Баярсайхан саналаа хэлж, УИХ-ын гишүүн Л.Пүрэвдорж гаргасан саналын томъёоллын үндэслэлээ тайлбарлаж, уг саналыг дэмжиж УИХ-ын гишүүн Б.Жаргалсайхан саналаа хэлэв.

17.13  цагт хуралдааны танхимд 39 гишүүн байсан боловч УИХ-ын гишүүн Л.Гансүх,  Л.Гантөмөр, Ц.Баярсайхан, А.Мурат, С.Отгонбаяр, Я.Санжмятав, О.Энхсайхан нар санал хураалт өгөхөөс  татгалзаж, картаа сугалж ирцэнд орохгүй байсан тул хуралдаан даргалагч, УИХ-ын дэд дарга Д.Лүндээжанцан УИХ-ын Чуулганы хуралдааны дэгийн 25.3-т “Улсын Их Хурлын гишүүн тухайн өдрийн нэгдсэн хуралдаанд ирцээ бүртгүүлсэн бол хүндэтгэн үзэх шалтгаантайгаас бусад тохиолдолд санал хураахад заавал оролцоно. Хуульд заасан журмын дагуу санал хурааж нэгэнт баталсан хууль, УИХ-ын бусад шийдвэрийг санал хураах үед байгаагүй гэсэн шалтгаанаар УИХ-ын гишүүн дахин хэлэлцүүлэх эрх эдлэхгүй. УИХ-ын гишүүн зөвхөн зөвшөөрсөн, татгалзсан гэсэн 2 саналын аль нэгийг өгнө, хуралдаанд оролцож байгаа боловч санал өгөхгүй байгаа гишүүнийг татгалзаж байгаад тооцно.” гэж заасныг уншиж танилцуулан санал хураалт явуулахаар шийдвэрлэхэд 17.16 цагт УИХ-ын гишүүн Л.Гансүх, О.Энхсайхан, Ц.Жаргал, Л.Гантөмөр нар УИХ-ын Чуулганы хуралдааны танхимаас гарч явав.

Зөвшөөрсөн
28

Татгалзсан

  4/7/

Бүгд


32/39/

87.5 хувийн саналаар санал дэмжигдлээ.

УИХ-ын гишүүн Л.Гансүх, Л.Гантөмөр, Ц.Жаргал, А.Мурат, С.Отгонбаяр, Я.Санжмятав, О.Энхсайхан нарыг дээр дурдсан хуулийн заалтыг үндэслэн “татгалзаж” байгаагаар тооцов.

Төсвийн хүрээний мэдэгдэлд дараахь зарчмыг тусгах: 1.Эдийн засгийн бүсүүдийн хооронд хөрөнгө оруулалтыг тэнцүү хуваарилах.

2.Эдийн засгийн бүсүүдийн тулгуур төвийг хөгжүүлэх хөрөнгө оруулалтыг тусгайлан хэрэгжүүлэх, төлөвлөх гэсэн УИХ-ын гишүүн Л.Пүрэвдорж, Б.Эрдэнэсүрэн, А.Цанжид нарын гаргасан, Төсвийн болон Эдийн засгийн байнгын хороо дэмжсэн саналыг дэмжье.

УИХ-ын гишүүн С.Отгонбаяр дээрх саналд цөөнх болж, УИХ-ын гишүүн Д.Дэмбэрэл дэмжиж саналаа хэлэв.

Зөвшөөрсөн
28

Татгалзсан

/5/6

Бүгд


33/39/

84.8 хувиар санал дэмжигдлээ.

УИХ-ын гишүүн Л.Гансүх, Л.Гантөмөр, Ц.Жаргал, Ч.Содномцэрэн, Я.Санжмятав, О.Энхсайхан нарыг дээр дурдсан хуулийн заалтыг үндэслэн “татгалзаж” байгаагаар тооцов.

Хуралдаан даргалагч, УИХ-ын дэд дарга Д.Лүндээжанцан “Картаа сугалсан гишүүд картаа хийж санал хураалтад оролцмоор байна, ирцэнд орсон боловч санал хураалтад оролцохгүй байгаа УИХ-ын гишүүн Л.Гансүх, Л.Гантөмөр, Ц.Жаргал, Ч.Содномцэрэн, Я.Санжмятав, О.Энхсайхан нарыг санал хураалтад оролцохыг анхааруулав.

Д.Лүндээжанцан: Татварын багц хуулинд нэмэлт өөрчлөлт оруулахтай холбогдон төсвийн хүрээний мэдэгдэлд тухайн үед нь өөрчлөлт оруулах тухай заалтыг УИХ-ын тогтоолын төсөлд нэмж тусгах гэсэн УИХ-ын гишүүн Э.Бат-үүл гаргасан, Төсвийн болон Эдийн засгийн байнгын хороогоор дэмжигдээгүй саналыг хүлээж авах боломжгүй гэсэн томъёоллоор санал хураалт явуулъя.

Зөвшөөрсөн
22

Татгалзсан

13/5/

Бүгд


40

62.9 хувийн саналаар хүлээж авах боломжгүй гэж үзлээ.

УИХ-ын гишүүн Л.Гансүх, Л.Гантөмөр, Ц.Жаргал, Я.Санжмятав, О.Энхсайхан нарыг дээр дурдсан хуулийн заалтыг үндэслэн “татгалзаж” байгаагаар тооцов.

УИХ-ын гишүүн Я.Санжмятав 17.35 цагт хуралдааны танхимаас гарав.

Монгол Улсын 2006 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийг гуравдахь хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.

Уг асуудлыг 17 цаг 36 минутад хэлэлцэж дуусав.

Хоёр.Yндсэн хуулийн цэцийн 2005 оны 2/03 дугаар дүгнэлтийн тухай

Хэлэлцэж буй асуудалтай холбогдуулан Yндсэн хуулийн цэцийн дарга Ж.Бямбадорж, Сангийн сайд Н.Алтанхуяг, газрын дарга Д.Баасанхүү, хэлтсийн дарга П.Ганчимэг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх О.Баяраа, референт Ё.Мөнхбаатар, Ч.Ариунхур нарын бүрэлдэхүүнтэй ажлын хэсэг байлцав.

Yндсэн хуулийн цэцийн 2005 оны 2/03 дугаар дүгнэлтийг Yндсэн хуулийн  цэцийн дарга Ж.Бямбадорж танилцуулав.

Yндсэн хуулийн цэцийн 2005 оны 2/03 дугаар дүгнэлтийн талаархи Хууль зүйн болон Төсвийн байнгын хорооны хамтарсан дүгнэлтийг УИХ-ын гишүүн Ж.Батхуяг танилцуулав.

Yндсэн хуулийн цэцийн дүгнэлт болон Байнгын хороодын дүгнэлттэй холбогдуулан УИХ-ын гишүүн Ч.Авдай асуулт асууж, ажлын хэсгээс Н.Алтанхуяг хариулж, УИХ-ын гишүүн А.Мурат саналаа хэлэв.

17.55 цагт хуралдаан даргалагч УИХ-ын дэд дарга Д.Лүндээжанцан ирцэнд орж бүртгэгдсэн УИХ-ын гишүүн Ц.Батаа, Н.Батбаяр, Л.Гансүх, Л.Гантөмөр, Ц.Жаргал, Я.Санжмятав, Ч.Содномцэрэн, О.Энхсайхан нарыг  хуралдаандаа ирж санал хураалтад оролцохыг дахин анхааруулав.

УИХ-ын гишүүн Ч.Авдай өглөөнөөс хойш хуралдсангүй, хэлэлцэх асуудал ихтэй тул 22 цаг хүртэл сунгаж хуралдуулах горимын санал гаргав.

17.58 цагт хуралдааны танхимд УИХ-ын гишүүн Р.Гончигдорж, С.Оюун, Л.Гансүх, Ц.Баярцогт нар орж ирснээр ирц бүрдэж санал хураалт явагдав.

Д.Лүндээжанцан: Хууль зүйн болон Төсвийн байнгын хорооны саналаар 2004 оны 12 дугаар сарын 2-ны өдөр баталсан Онцгой албан татварын тухай хуулийн 3 дугаар зүйлд Онцгой албан татварын хуулийн 6 дугаар зүйлийн 1 дэх хэсгийг өөрчлөн найруулж “эх орны үйлдвэрийн литр пиво тутамд 0.20 ам.долларын, импортын литр пиво тутамд 0.50 ам.долларын онц-гой албан татвар ногдуулахаар заасан нь Монгол Улсын Yндсэн хуулийн Аравдугаар зүйлийн 2 дахь хэсгийн “Монгол улс олон улсын гэрээгээр хүлээсэн үүргээ шударгаар сахин биелүүлнэ”, мөн зүйлийн 3 дахь хэсгийн “Монгол улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.” гэсэн заалт, Монгол Улсын Yндсэн хуулийн Хавсралт хуу-лийн 6 дугаар зүйлийн 2 дахь хэсгийн заалтыг тус тус зөрчсөн байна гэсэн Yндсэн хуулийн цэцийн 2005 оны 4 дүгээр сарын 13-ны өдрийн 2/03 дугаар дүгнэлтийг хүлээн зөвшөөрсүгэй гэсэн томъёоллоор санал хураалт явуулъя.

Зөвшөөрсөн
31

Татгалзсан

  7

Бүгд


38

81.6 хувийн саналаар Yндсэн хуулийн цэцийн дүгнэлтийг хүлээн зөвшөөрөхөөр шийдвэрлэв.

Цэцийн 2/03 дугаар дүгнэлтийн тухай УИХ-ын тогтоолыг бүхэлд нь баталъя.

Зөвшөөрсөн
32

Татгалзсан

  6

Бүгд


38


84.2 хувийн саналаар Yндсэн хуулийн цэцийн 2005 оны 2/03 дугаар дүгнэлтийн тухай УИХ-ын тогтоол батлагдлаа.

УИХ-ын чуулганы хуралдааны дэгийн 15-д заасны дагуу Онцгой албан татварын хуульд өөрчлөлт оруулах тухай хуулийг бүхэлд нь баталъя.

Зөвшөөрсөн
31

Татгалзсан

  7

Бүгд


38

81.6 хувийн саналаар Онцгой албан татварын хуульд өөрчлөлт оруулах тухай хууль батлагдлаа.

“Импортын барааны гаалийн албан татварын хувь хэмжээг батлах тухай УИХ-ын 1999 оны 27 дугаар тогтоолын хавсралтад нэмэлт оруулах тухай” УИХ-ын тогтоолыг бүхэлд нь баталъя.

Зөвшөөрсөн
28

Татгалзсан

10

Бүгд


38

73.7 хувийн саналаар “Тогтоолын хавсралтад нэмэлт оруулах тухай” УИХ-ын тогтоол батлагдлаа.

Уг асуудлыг 18.03 цагт хэлэлцэж дуусав.

Хуралдаан даргалагч, УИХ-ын дэд дарга Д.Лүндээжанцан  хуралдаанаар хэлэлцэх асуудал ихтэй байгааг харгалзан УИХ-ын гишүүн Ч.Авдайн гаргасан саналаар хуралдааны цагийг сунгаж хуралдуулахаар шийдвэрлэв.

Гурав.Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны Хөдөлмөрийн зах зээлийн бодлого, зохицуулалтын газрын мэргэжилтэн Б.Бат-Эрдэнэ, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Одсүрэн, референт Д.Чагнаадорж нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Нийгмийн хамгаалал, хөдөлмөрийн сайд Ц.Баярсайхан танилцуулав.

Илтгэлтэй холбогдуулан УИХ-ын гишүүн А.Бакей, С.Отгонбаяр нарын асуусан асуултад Төрийн байгуулалтын байнгын хорооны дарга Су.Батболд, УИХ-ын гишүүн, Нийгмийн хамгаалал, хөдөлмөрийн сайд Ц.Баярсайхан нар хариулж, тайлбар хэлэв.

Хэлэлцэх эсэх асуудлаархи Төрийн байгуулалтын байнгын хорооны дүгнэлтийг УИХ-ын гишүүн Ж.Гүррагчаа, Хууль зүйн байнгын хорооны дүгнэлтийг УИХ-ын гишүүн Б.Бат-Эрдэнэ нар танилцуулав.

Байнгын хороодын дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Лүндээжанцан: Төрийн байгуулалтын байнгын хорооны саналаар Төрийн өндөр албан тушаалтны болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцье.

Зөвшөөрсөн
32

Татгалзсан

  9

Бүгд


41

78.0 хувийн саналаар хэлэлцэх нь зүйтэй гэж шийдвэрлэв.

Хууль зүйн байнгын хорооны саналаар Шүүгчийн болон Прокурорын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцье.

Зөвшөөрсөн
29

Татгалзсан

12

Бүгд


41

70.7 хувийн саналаар хэлэлцэх нь зүйтэй гэж шийдвэрлэв.

Хууль зүйн болон Төрийн байгуулалтын байнгын хорооноос дээрх тогтоолын төсөлд зарчмын зөрүүтэй санал гаргаагүй тул төслийг анхны хэлэлцүүлгээр батлах горимын санал гаргасныг дэмжье.

Зөвшөөрсөн
32

Татгалзсан

  9

Бүгд


41

78.0 хувийн саналаар анхны хэлэлцүүлгээр батлах нь зүйтэй гэж  шийдвэрлэв.

“Төрийн өндөр албан тушаалтны болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай” УИХ-ын тогтоолыг бүхэлд нь баталъя.

Зөвшөөрсөн
34

Татгалзсан

  7

Бүгд


41

82.9 хувийн саналаар “Төрийн өндөр албан тушаалтны болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай” УИХ-ын тогтоол батлагдлаа.

“Зарим албан тушаалын цалингийн хэмжээг шинэчлэн тогтоох тухай” УИХ-ын тогтоолыг бүхэлд нь баталъя.

Зөвшөөрсөн
30

Татгалзсан

12

Бүгд


42

71.4 хувийн саналаар “Зарим албан тушаалын цалингийн хэмжээг шинэчлэн тогтоох тухай” УИХ-ын тогтоол батлагдлаа.

“Шүүгчийн болон Прокурорын цалингийн хэмжээг шинэчлэн тогтоох тухай” УИХ-ын тогтоолыг бүхэлд нь баталъя.

Зөвшөөрсөн
34

Татгалзсан

  6

Бүгд


40

85.0 хувийн саналаар “Шүүгчийн болон Прокурорын цалингийн хэмжээг шинэчлэн тогтоох тухай” УИХ-ын тогтоол батлагдлаа.

Уг асуудлыг 18.21 цагт хэлэлцэж дуусав.

Дөрөв.Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Төрийн өмчийн хорооны дарга З.Энхболд, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, референт Д.Отгон нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Боловсрол, соёл, шинжлэх ухааны байнгын хороны дүгнэлтийг УИХ-ын гишүүн Ч.Авдай, Нийгмийн бодлогын байнгын хорооны дүгнэлтийг УИХ-ын гишүүн Р.Нямсүрэн, Дэд бүтцийн, Мэдээлэл харилцаа холбоо, технологийн хөгжлийн, Хүнс, хөдөө аж ахуйн болон Эдийн засгийн байнгын хороодын  хамтарсан дүгнэлтийг УИХ-ын гишүүн Л.Пүрэвдорж нар уншиж танилцуулав.

Байнгын хороодын дүгнэлттэй холбогдуулан УИХ-ын гишүүн А.Цанжид, Л.Одончимэд, С.Отгонбаяр нар асуулт асууж, Байнгын хорооны дарга Б.Эрдэнэсүрэн, Ц.Дамиран, УИХ-ын гишүүн, Эрүүл мэндийн сайд Т.Ганди, Төрийн өмчийн хорооны дарга З.Энхболд нар хариулт өгөв.

УИХ-ын гишүүн Ц.Сүхбаатар өмч хувьчлалын чухал асуудал хэлэлцэж байгаа, зарчмын зөрүүтэй 50 гаруй санал байгаа тул өнөөдрийн хуралдаанаа завсарлуулж, маргааш өглөөнөөс үргэлжлүүлье гэсэн горимын санал гаргасан бол УИХ-ын гишүүн, УИХ дахь МАХН-ын бүлгийн ахлагч Д.Идэвхтэн түр завсарлаад хуралдаанаа үргэлжлүүлэх горимын санал гаргав.

УИХ-ын дэд дарга Д.Лүндээжанцан гишүүдээс гаргасан горимын саналын дагуу хуралдааныг 20 минут завсарлуулахаар шийдвэрлэв.

Хуралдаан 18 цаг 55 минутанд түр завсарлав.

Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийн анхны хэлэлцүүлэгт бэлтгэсэн талаархи Байнгын хороодоос гаргасан зарчмын зөрүүтэй саналын томъёоллоор санал хураалт явуулах гэсэн боловч 20.00 цагт хуралдааны танхимд 22 УИХ-ын гишүүн байв. 

Хуралдаан даргалагч, УИХ-ын дэд дарга Д.Лүндээжанцан УИХ-ын гишүүдийг хуралдааны танхимд ирж хуралдаандаа идэвхтэй оролцохыг нэр бүрээр нь дахин дахин уншиж урьж дуудсан боловч ирц бүрдэхгүй байсан тул 20.59 цаг, 21.15 цагт хуралдааны танхимд байнга сууж байгаа гишүүдийн нэрсийг дуудаж, талархлаа илэрхийлээд хуралдаанаа өндөрлөхөөр шийдвэрлэв.

Энэ өдрийн хуралдаан 21.15 цагт өндөрлөв.
ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

6 ДУГААР САРЫН 30-НЫ ӨДӨР /ПYРЭВ ГАРИГ/- ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10.40 цагт эхлэв.

Д.Лүндээжанцан: - Ирц бүрдсэн тул Чуулганы хуралдааныг нээе, Намын бүлгийн дарга Идэвхтэнийг сонсоё.

Д.Идэвхтэн: - Чуулганаас Бүлэг завсарлага авч байна, 15.00 цаг хүртэл Чуулганы нэгдсэн хуралдааныг завсарлуулж өгөөч гэж хүсч байна. 62-ын бүлэг 12 цагт А танхимд цугларъя, тэр хүртэл завсарлага өгөөч гэж Чуулганы хуралдаан даргалагчаас хүсч байна.

Д.Лүндээжанцан: - Намын бүлгийн ахлагч 15 цаг хүртэл завсарлага авъя гэж байна.

Р.Амаржаргал: - Нэг мөр маргааш хүртэл завсарлага авсан нь дээр, одоо ардчиллын том хурал болж байгаа.

Д.Идэвхтэн: - Өнөөдөр амжина даа. Амжих учраас 15 цаг хүртэл гэхэд болно, асуудлаа шуурхай ярьчихвал амжина, цаг зарцуулаад байх юм байхгүй, тэртэй тэргүй өнөөдөр Чуулганы нэгдсэн хуралдаантай нэг зарлагдсан байгаа.

Д.Лүндээжанцан: - Амжина даа, олон асуудал хуримтлагдсан байна, тийм учраас эртхэн асуудлуудаа яръя, 15 цаг хүртэл Бүлэгт чөлөө олголоо. 

10.45 цагт завсарлав.

Оройн нэгдсэн хуралдаан 16.55 цагт эхлэв.

Д.Лүндээжанцан: - Намын бүлэг 15 цаг хүртэл завсарлага авсан, 15 цагаас хойш 1 цаг 40 минут өнгөрч байна, 20 минутанд багтаж ирц гүйцэхгүй бол би өнөөдрийн Чуулганы хуралдааныг завсарлуулна. 

Картаа хийж ирцэнд орсон гишүүд хуралдааны танхимд орж ирье, Засгийн газрын хэрэг эрхлэх газрын дарга Баярцогт, Засгийн газрын гишүүн, Их Хурлын гишүүн сайд нарыг хуралд оролцуулахыг хүсч байна, энд Тэрбишдагва, Сү.Батболд, Мөнх-Оргил, Хүрэлсүх сайд нар байна, Баярсайхан сайд байна, бусад сайд нар алга байна. 

УИХ-ын гишүүдийн өдрийн амгаланг айлтгая. 74-өөс 41 гишүүн ирж 53.9 хувьтай байна, ингээд УИХ-ын хаврын ээлжит чуулганы 2005 оны 6 дугаар сарын 30-ны өдрийн нэгдсэн хуралдааныг нээснийг мэдэгдье.

Өнөөдрийн Чуулганы нэгдсэн хуралдааны хэлэлцэх асуудлыг танилцуулъя.

-Yндсэн хуулийн цэцийн 2005 оны 2/03 дугаар дүгнэлтийн тухай, 

-Монгол Улсын 2006 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл, 

-Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл анхны хэлэлцүүлэг, 

-Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төсөл хэлэлцэх эсэх, 

-Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай, Газрын тухай хуульд нэмэлт оруулах тухай хуулийн төсөл, Хууль хэрэгжүүлэх зарим арга хэмжээний тухай УИХ-ын тогтоолын төсөл эцсийн хэлэлцүүлэг, Газрын төлбөрийн тухай хуульд нэмэлт оруулах тухай хуулийн төсөл анхны хэлэлцүүлэг, 

-Ипотекийн зүйлийг шүүхийн бус журмаар худалдан борлуулах журмын тухай болон Иргэний хуульд нэмэлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Эд хөрөнгийн өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийн зарим хэсгийг хүчингүй болсонд тооцох тухай хуулийн төсөл анхны хэлэлцүүлэг,  

-Газрын тосны бүтээгдэхүүний тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Худалдаа аж үйлдвэрийн танхимын тухай хуулийн зарим заалтыг хүчингүй болсонд тооцох тухай, Гамшгаас хамгаалах тухай хуульд нэмэлт оруулах тухай, Онцгой албан татварын хуульд нэмэлт оруулах тухай хуулийн төсөл анхны хэлэлцүүлэг, 

-Тамхины хяналтын тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хууль хүчингүй болсонд тооцох тухай хуулийн төсөл анхны хэлэлцүүлэг, 

-Эхийн сүү орлуулагч бүтээгдэхүүний тухай хуулийн төсөл анхны хэлэлцүүлэг

-Бусад гэсэн асуудлуудыг хэлэлцэхээр оруулж байна. 

Эхний асуудалдаа оръё. Онцгой албан татварын тухай хуульд нэмэлт өөрчлөлт оруулах тухай хуулийн зарим заалт, Yндсэн хууль, Yндсэн хуулийн хавсралт хуулийн холбогдох заалтуудыг зөрчсөн эсэх тухай маргааныг хянан шийдвэрлэсэн тухай, Yндсэн хуулийн цэцийн 2005 оны 03 дугаар дүгнэлтийн талаар Yндсэн хуулийн цэцийн гишүүн Бямбадорж танилцуулна, Бямбадорж дарга ирсэн үү? Бямбадорж даргыг индэрт урьж байна. 

Цэцээс хүн байхгүй тул дараагийн асуудалдаа оръё, хойшлуулъя.
Нэг.Монгол Улсын 2006 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл 

/хоёрдахь хэлэлцүүлэг/

Д.Лүндээжанцан: - Монгол Улсын 2006 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийн хоёрдахь хэлэлцүүлгийг явуулъя, тогтоолын төслийн талаархи Төсвийн болон Эдийн засгийн байнгын хорооны хамтарсан дүгнэлтийг сонсоё, дүгнэлтийг УИХ-ын гишүүн Занданшатар гишүүн танилцуулна. Занданшатар гишүүнийг индэрт урьж байна.

Г.Занданшатар: - УИХ-ын дэд дарга, эрхэм гишүүд ээ, УИХ-ын 2005 оны 6 дугаар сарын 9-ний өдрийн чуулганы хуралдаанаар Төсвийн хүрээний мэдэгдлийг зөвшөөрөх тухай УИХ-ын тогтоолын төслийн нэгдүгээр хэлэлцүүлгийг хийж, хоёрдугаар хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүлсэн билээ.

Төсвийн болон Эдийн засгийн байнгын хороо 2005 оны 6 дугаар сарын 27-ны өдрийн хамтарсан хуралдаанаар УИХ-ын тогтоолын төслийг хоёрдугаар хэлэлцүүлэгт оруулах тухай асуудлыг хэлэлцээд дараахь санал дүгнэлтийг чуулганы хуралдаанд оруулж байна.

1.2006 оны төсвийн хүрээний мэдэгдлийг одоо үйлчилж байгаа эрх зүйн орчинд нь зөвшөөрөн гаргах нь зүйтэй гэж үзлээ.

Төсвийн хүрээний мэдэгдлийг зөвшөөрөх асуудлаар УИХ-ын гишүүн Э.Бат-Yүл цөөнх болов.

2.2006 оны төсвийн хүрээний мэдэгдэлд дараахь хэдэн зарчмыг тусгасан байх шаардлагатай гэж үзлээ:

           1/нийгмийн хамгааллын арга хэмжээнд зарцуулах хөрөнгийн хэмжээг өмнөх жилүүдээс бууруулахгүй байх


2/шинээр гэр бүл болсон залуу гэр бүл тутамд 500 мянган төгрөгийн тэтгэлэг олгох. Энэ асуудлаар УИХ-ын гишүүн Ц.Баярсайхан цөөнх болов.


3/улсын төсвийн хөрөнгө оруулалтыг 2005 оны түвшингээс бууруулахгүй байх.


4/эдийн засгийн бүсүүдийн хооронд хөрөнгө оруулалтыг тэнцүү хуваарилах зарчим баримтлах.


5/эдийн засгийн бүсүүдийн тулгуур төвийг хөгжүүлэх хөрөнгө оруулалтыг тусгайлан төлөвлөж, хэрэгжүүлэх.

УИХ-ын гишүүн Б.Эрдэнэсүрэн босоо тэнхлэгийн авто замыг ашиглалтад оруулах хугацааг 2006-2008 он гэж өөрчлөх, УИХ-ын гишүүн Д.Дэмбэрэл Булган-Ярант, Ховд, Өлгий-Цагааннуур, Улаангом-Хандгайтын замыг үргэлжлүүлэн барина гэж тусгах саналуудыг Байнгын хорооны хамтарсан хуралдаанаар дэмжсэн бөгөөд уг асуудлыг 2006 оны улсын төсвийг хэлэлцээд гарах шийдвэрийн төсөлд тусгуулах нь зүйтэй гэж үзлээ.

УИХ-ын гишүүд ээ, Төсвийн хүрээний мэдэгдлийг зөвшөөрөх тухай УИХ-ын тогтоолын төслийн талаар Төсвийн болон Эдийн засгийн байнгын хорооноос оруулж байгаа зарчмын зөрүүтэй саналыг хэлэлцэн шийдвэрлэж өгөхийг хүсье.

Д.Лүндээжанцан: - Занданшатар гишүүнд баярлалаа, одоо Байнгын хорооны дүгнэлтээс, зарчмын зөрүүтэй саналаар санал хураах учраас тэрэн дээр нь яриад явчихдаг юм байна. Ингээд Байнгын хорооны хамтарсан дүгнэлтийг сонслоо, одоо төсөлд Байнгын хорооноос гаргасан зарчмын зөрүүтэй саналаар санал хураалт явуулъя.

1.2006 оны төсвийн хүрээний мэдэгдэлд дараахь зарчмыг тусгах:

1.Нийгмийн хамгааллын арга хэмжээнд зарцуулах хөрөнгийн хэмжээг өмнөх жилээс бууруулахгүй байх.

2.Улсын төсвийн хөрөнгө оруулалтын хэмжээг 2005 оны түвшингээс бууруулахгүй байх гэсэн УИХ-ын гишүүн Ц.Дамирангийн гаргасан, Төсвийн болон Эдийн засгийн байнгын хороод дэмжсэн санал байна, шууд санал хураалт явуулах уу, та бүхэн мэдэж байгаа, УИХ-ын хуралдааны дэгийн 25.1-д санал хураалгахын өмнө зарчмын зөрүүтэй санал гаргасан гишүүд уг саналынхаа талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно гэж заасан.

Санал хураалт явуулъя, Дамиран гишүүний саналыг дэмжье гэсэн саналын томъёоллоор санал хураалт явуулъя.

Санал хураалтад 39 гишүүн оролцож 28 гишүүн зөвшөөрч, 11 гишүүн татгалзаж 71.8 хувийн саналаар уг санал дэмжигдэж байна.

2.2006 оны төсвийн хүрээний мэдэгдэлд дараахь зарчмыг тусгах: Шинээр бий болсон залуу гэр бүл тутамд 500 мянган төгрөгийн тэтгэлэг олгох, санал гаргасан УИХ-ын гишүүн Л.Пүрэвдорж, Б.Эрдэнэсүрэн, А.Цанжид, Төсвийн болон Эдийн засгийн байнгын хороод дэмжсэн, цөөнх болсон УИХ-ын гишүүн Ц.Баярсайхан, санал хэлэх үү? Баярсайхан гишүүн, үндэслэлээ тайлбарлаад дэмжсэн нэг, сөрөг саналтай нэг хүн санал хэлэх нь байна.

Ц.Баярсайхан: - УИХ-ын сонгуулийн үеэр сонгуульд оролцсон улс төрийн намуудаас нийгмийн чанартай нэлээд олон амлалтуудыг өгсөн, тэгээд Их Хурлын сонгуулийн дараа эмхлэгдэн байгуулагдсан Засгийн газар мөрийн хөтөлбөрөө батлах үедээ намуудаас нийгмийн чиглэлээр амалсан амлалтуудыг нэгтгээд тодорхой хэдэн асуудлыг мөрийн хөтөлбөртөө тусгасан байгаа. Ялангуяа залуу гэр бүлийг, тэр дотроо гэр бүл, түүний дотор орлого багатай өрхийг дэмжихийн тулд хүүхдийн мөнгө гэсэн хөтөлбөрийг хэрэгжүүлэх, мөн түүнчлэн залуу өрхийг дэмжих зорилгоор 40 мянган орон сууц хөтөлбөрийг хэрэгжүүлэх, 40 мянган орон сууцанд зориулсан урт хугацааны зээллэг олгох гэх мэтчилэн тодорхой асуудлуудыг тусгасан байгаа юм.

Тэгэхээр нэгэнт асуудлыг шийдээд Засгийн газарт тусгасан нөхцөлд заавал ч үгүй тэр үед яригдаж байсан нэг асуудлыг авч тусад нь үзэх нь шаардлагагүй болов уу гэж үзсэний үндсэн дээрээс энэ асуудал дээр цөөнх болсон юм.

Ер нь өрх гэр бүлийг тэтгэх чиглэлд одоогийн хэрэгжүүлж байгаа бодлогоор хүүхдийн мөнгө хөтөлбөрийг дэмжсэн нь Их Хурлын гишүүдээс хийсэн томоохон ажил, Засгийн газраас хийсэн том арга хэмжээ гэж ойлгож байгаа. Тэгэхээр тус тусад нь бүлгээр нь, хэсгээр нь аваад үзэхэд дахиж ийм бодлого хэрэггүй болов уу гэж ойлгогдож байгаа.

Д.Лүндээжанцан: - Пүрэвдорж гишүүнийг сонсоё.

Л.Пүрэвдорж: - Баярлалаа, тэгэхээр энэ саналыг гаргахдаа би ямар нэгэн намын мөрийн хөтөлбөр юмуу нэг их онцолж үзээгүй юм. Гол нь яаж байна гэхээр одоо шинээр үүссэн залуу гэр бүлд нөгөө хүүхдийн мөнгө чинь хүүхэд гартлаа олдохгүй ийм байдалтай болж байгаа, түүнээс гадна нэлээд залуучууд ерөөсөө амьжиргааны эх үүсвэргүй гэр бүл үүсээд байгаа юм, эцэг эх нь хангалттай хөрөнгө тасалж өгч чаддаггүй, нэлээд нь ажилгүй, ажлын байр бий болгох хөрөнгөгүй, ийм гэр бүлүүд үүсчихээд тэр залуу гэр бүлүүд шууд ажилгүйчүүдийн эгнээ рүү гэр бүлээрээ шилждэг, үгүй бол тэтгэвэр тэтгэмж авч байгаа юмуу, хэдэн мал маллаж байгаа, үгүй бол гар дээрээ цалин авч байгаа эцэг эхийнхээ шууд халамжид гэдэг юмуу, юу гэдэг юм, тэд нарынхаа орлогоос саагаад суугаад байдаг, ийм эмзэг бүлэг манай монгол их байгаа юм. Цаашдаа өсөх хандлагатай байгаа, нэгдүгээрт.

Хоёрдугаарт яаж байна гэвэл одоо 50 гаруй насны хэсэг хүмүүс ажилгүй, ажилд оръё гэхээр наснаас нь болоод ажилд авдаггүй, мөн эрхэлсэн ажлын байргүй, тэгээд тэрэн дээр яг амьжиргааны талаас хэд хэдэн ачаалал ирдэг, нэгдүгээрт хүүхдүүд нь сургууль төгсөөд сургалтын төлбөр нэхэгдээд ирдэг, мөн хүүхдүүд нь гэрлэдэг, гэрлээд ирэхээр хөрөнгийн эх үүсвэргүй байдаг, ийм эмзэг хэсэг байгаа юм. Хөдөө хаана ч гэсэн хөдөлмөрчидтэй уулзаж байхад энэ хэсэг дээр анхаарч үзээчээ гэж олон хүсэлт гардаг, тэгэхээр гэрлэж байгаа 2 залууд 500 мянган төгрөг өгчихнө гэхээр нэгдүгээрт залуучуудыг дэмжиж байна. Хоёрдугаарт нийгмийн эмзэг хэсэг болоод байгаа 50 гарсан насны ажил, албагүй, мал цөөтэй энэ эмзэг хэсгийг олон хүүхэдтэй, энэ эмзэг хэсгийг дэмжих нийгмийн бодлого болох юм гэж үзэж байгаа юм. 

Тийм учраас энийг ер нь нөгөө хүүхдийн мөнгийг хүүхдийн тоо харгалзахгүйгээр олгодог үед энийг хамт шийдье гэдэг саналыг би хэлж байсан. Тэгээд тэр үед энийг орхисон, тэндээс үзэхэд ч гэсэн бас хөрөнгийн эх үүсвэр энэ жил ч байгаа нь харагдсан, энэ жил хөрөнгийн эх үүсвэр байгааг юу харуулж байна гэхээр төсвийн тооцоонд бид зэсийн жилийн дундаж үнийг 2550-аар авсан бол одоо 3000 гаруйтай явж байна. Өнөөдөр төсвийн хүрээний мэдэгдлийг Сангийн яам оруулж ирэхдээ төсвийн орлогыг 20 гаруй сая төгрөгөөр давна гэж үзэж байна. Тэгэхээр хойтон жил ч гэсэн энэ боломж үргэлжлэх гэх мэтээр эх үүсвэрийнхээ талаас ч гэсэн боломжтой юм. Тийм учраас нийгмийн энэ эмзэг хэсгийг улс төржилгүйгээр дэмжих саналыг улс төржихгүйгээр дэмжиж өгөөч гэж би нийт гишүүдэд хандаж хэлж байна. Энэ бол ямарваа нэгэн намын улс төрийн бодлоготой зүйл биш гэж би үзэж байна, ер нь бидний нийтийн дундын хувилбар юм. 

Одоо хэрэгжүүлж байгаа, хүүхдэд өгч байгаа мөнгө маань хамтарсан Засгийн газар, ижил суудалтай намуудын Их Хурлаас гаргасан шийдвэр, бидний энэ шийдвэр ч гэсэн мөн тийм болно гэдгийг би хэлэхийг хүсч байна, баярлалаа.

Д.Лүндээжанцан: - Одоо үндэслэлээ яриад дэмжсэн нэг, сөрөг нэг байгаа, сөрөг нэг ярьсан, санал хураалгахын өмнө зарчмын зөрүүтэй санал гаргасан гишүүд уг саналынхаа талаар тайлбар хэлнэ гэж, Пүрэвдорж гишүүн тайлбар хэлсэн, түүнийг дэмжсэн болон эсрэг саналтай нэг байна гэж, эсрэг саналтай Баярсайхан гишүүн хэлсэн учраас одоо дэмжсэн хүн хэлнэ, Жаргалсайхан гишүүн яръя.

Б.Жаргалсайхан: - Би энийг дэмжиж байна, яг цаагуур утгаараа МАХН-ын мөрийн хөтөлбөр хэрэгжих гээд байна л даа, 3000-тайгаа тэнцүүлээд, одоо бид тэгж байгаад коммунизм байгуулах гээд байна даа, бүх хүндээ яаж ийж байгаад одоо удахгүй салсанд нь мөнгө өгнө, одоо хуримаа хийж байгаад нь өгнө, дараа нь салсанд нь өгнө. Ер нь тэгээд хүн энэ хорвоо дээр ажил хийж амьдрах ёс байхгүй юмуу? Одоо энийгээ боливол яасан юм бэ? Ерөөсөө ажлын байранд нэг ч мөнгө зардаггүй мөртлөө хүнд зүгээр мөнгө өгнө гэж яриад байх юм, юу гэж байгаа юм бэ?

Татвар төлөгч чинь ажил хийж байж мөнгө олдог шүү дээ, татварын мөнгө чинь, хоёрт инфляцийг тооцоолох хэрэгтэй, юмны үнийг, энэ хөдөлмөрчдийнхөө цалинг нэмэхгүйгээр өнөөдөр 50 доллараар амьдрах боломж алга байна шүү дээ, гэтэл цалин нэмэхгүй, олсон ашгаа зүгээр тэтгэмж болгож тарааж цацна гэдэг чинь юу гэж байгаа юм бэ? Тэр ажил хийдэгт нь цалингий нь нэмэх хэрэгтэй байна шүү дээ. Би энэнтэй санал нэгтэй биш байна.

Д.Лүндээжанцан: - Саналаа хураая. Отгонбаяр гишүүнээ дэмжинэ гэж үг хэлээд яачихлаа, та бол эсрэг саналтай байгаа. Эсрэг саналтай Баярсайхан гишүүн ярьсан, санал гаргасан гишүүн үндэслэлээ яриад, түүнийг дэмжсэн нэг, эсрэг саналтай нэг ярина, ингээд аль аль нь ярьсан. Одоо саналаа хураая.

2006 оны төсвийн хүрээний мэдэгдэлд дараахь зарчмыг тусгах: Шинээр бий болсон залуу гэр бүл тутамд 500 мянган төгрөгийн тэтгэлэг олгох гэсэн саналыг дэмжье гэсэн саналын томъёоллоор санал хураалт явуулъя.

Ирц түрүүн 40 гарсан байсан, одоо 32 болсон байна. Одоо энэ танхимд 39 гишүүн байгаа юм байна./17.13 цагт/.

Гансүх гишүүн, Гантөмөр гишүүн, Баярсайхан гишүүн, Мурат гишүүн, Отгонбаяр гишүүн, Санжмятав гишүүн, О.Энхсайхан гишүүн нар картаа сугалсан байна. 

Т.Очирхүү: - Байсан мөртлөө карт сугалсан нь татгалзсанд тооцоод санал хураалт явуулах ёстой хуулийн заалт байгаа шүү дээ.

Д.Лүндээжанцан: - Тийм, би энэ заалтыг уншиж өгье. Ер нь дургүйгээ хүрсэн юман дээр картаа сугалдаг буруу зуршлыг болих хэрэгтэй байна. Танхимд 39 гишүүн байгаа. 

УИХ-ын хуралдаанд төслийн талаар санал хураалт явуулахдаа Байнгын хорооны гишүүний олонхийн дэмжлэг авсан зарчмын зөрүүтэй саналыг уг саналын томъёоллоор, дэмжлэг аваагүй саналыг төслийн томъёоллоор санал хураана.

Санал хураалгахын өмнө зарчмын зөрүүтэй санал гаргасан гишүүн уг саналын талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлнэ. 

25.3.Улсын Их Хурлын гишүүн тухайн өдрийн нэгдсэн хуралдаанд ирцээ бүртгүүлсэн бол хүндэтгэн үзэх шалтгаантайгаас бусад тохиолдолд санал хураахад заавал оролцоно. Хуульд заасан журмын дагуу санал хурааж нэгэнт баталсан хууль УИХ-ын бусад шийдвэрийг санал хураах үед байгаагүй гэсэн шалтгаанаар УИХ-ын гишүүн дахин хэлэлцүүлэх эрх эдлэхгүй. 

УИХ-ын гишүүн зөвхөн зөвшөөрсөн, татгалзсан гэсэн 2 саналын аль нэгийг өгнө, хуралдаанд оролцож байгаа боловч санал өгөхгүй байгаа гишүүнийг татгалзаж байгаад тооцно.

Одоо танхимд хэдэн гишүүн байна, дээрх саналын томъёоллоор санал хураалт явуулъя. 

Т.Очирхүү: - Хуулиа барьж ажиллах хэрэгтэй, хууль бус зүйлд дулдуйдаж ажиллахгүй, парламент тасралтгүй ажиллах ёстой, санал хураалтаа явуулъя.

Д.Лүндээжанцан: - 37 гишүүн байна.

17.16 цагт УИХ-ын гишүүн Л.Гансүх, О.Энхсайхан, Ц.Жаргал, 17.22 цагт УИХ-ын гишүүн Л.Гантөмөр нар хураалдааны танхимаас гарав.

Д.Лүндээжанцан: - Гансүх гишүүн, О.Энхсайхан гишүүн хоёр гарснаас болоод ирц 36 болчихоод байна.

Очирхүү гишүүний яриад байгаа заалт нь УИХ-ын гишүүн тухайн өдрийн нэгдсэн хуралдаанд ирцээ бүртгүүлсэн бол хүндэтгэн үзэх шалтгаантайгаас бусад тохиолдолд санал хураахад заавал оролцоно гэж байгаа. Ингээд картаа хийхгүй, дотроо сууж байгаа болон, картаа хийчихээд гадагшаа гарсан тохиолдол хоёрыг байгаад тооцдог. Нэг хэсэг нь картаа сугалчихаад гарсан юм байна. Ирцэнд хэн хэн орсон бэ, энийгээ нарийн гаргахгүй бол сүүлд нь янз бүрийн маргааны дараагаар буух газартай, баримттай, ирцэнд хэн хэн орсон, тэр болгоныг сайхан бүртгэж байгаад саналаа хураая. 

Ирцэнд орсон улсуудын нэрс байж байгаа, картаа сугалсан улсууд байж байгаа, ингээд санал хураалтаа явуулъя.

Одоо энэ чинь хоёрдугаар хэлэлцүүлэг, цаана нь гурав гэж байгаа, манай энэ карт сугалсан улсууд тэрийг ойлгох хэрэгтэй, гуравдугаар хэлэлцүүлэг гэж байна. 

Ингээд шинээр бий болсон залуу гэр бүл тутамд 500 мянган төгрөгийн тэтгэлэг олгох гэсэн саналын томъёоллоор санал хураалт явуулъя. 

Санал хураалтад 39 гишүүн ирцийн бүртгэлд орсон, түүнээс 32 нь санал хураалтад оролцсон. Ирцийн бүртгэлд орсон 7 гишүүнийг, мөн картаа сугалсан гишүүдийг татгалзсанд тооцно гэсэн хуулийн заалтын дагуу татгалзсанд тооцоод 28 гишүүн зөвшөөрч, 11 гишүүн татгалзаж.

Я.Санжмятав: -  Наана чинь 22 байна, 28 зөвшөөрч байна, ингэж хүчиндэж болохгүй.

Д.Лүндээжанцан: - 32 гишүүн гарч байгаа, зарим нь эргээд сугалж байна, 22 биш 32 гишүүн орсон, энэ бүгд нэр устайгаа байгаа. Ингээд уг санал дэмжигдэж байна.

Дараагийн санал Төсвийн хүрээний мэдэгдэлд дараахь зарчмыг тусгах:

1.Эдийн засгийн бүсүүдийн хооронд хөрөнгө оруулалтыг тэнцүү хуваарилах.

2.Эдийн засгийн бүсүүдийн тулгуур төвийг хөгжүүлэх хөрөнгө оруулалтыг тусгайлан хэрэгжүүлэх, төлөвлөх, УИХ-ын гишүүн Л.Пүрэвдорж, Б.Эрдэнэсүрэн, А.Цанжид нарын гаргасан санал, Төсвийн болон Эдийн засгийн байнгын хороо дэмжсэн санал байна, уг асуудлаар саналтай гишүүд байна уу? Yндэслэлээ ярих уу? Отгонбаяр гишүүн саналаа хэлье.

С.Отгонбаяр: - Төсвийн хүрээний мэдэгдэлд эдийн засгийн бүсүүдэд хөрөнгө оруулалт оруулах асуудлыг бас хэлэлцсэн байгаа юм л даа. Тэгэхээр бид бүхэн энэ чинь бас төсөв, хөрөнгө мөнгө маань, энэ хүмүүсийн ажил амьдрал маань ямархуу байгаа гэдгийг ойлгож асуудалд хандаж хөрөнгө оруулалтыг хийх зайлшгүй асуудал байгаа гэдгийг ойлгох хэрэгтэй байхаа гэж бодож байгаа юм. Яагаад гэвэл өнөөдөр төсвийн хүрээний мэдэгдэл гэж оруулж ирчихээд дээрээс нь хөрөнгө оруулалтын асуудлаа урьд өмнөх, өнгөрсөн төсвөөр батлагдаж байсан хэмжээний асуудлыг яриад явж байдаг ийм байж болмооргүй юм шиг байгаа юм.

Тийм учраас би энэ дээр эсрэг байр суурьтай байгаа. Яагаад гэвэл өнөөдрийн төсвийн чадавхи маань ямархуу байгаа билээ, бүсүүдэд хөрөнгө оруулснаар бид нар ямар үр дүн хүртэж байгаа билээ гэдгээ нарийн тооцож гаргаж ирэх хэрэгтэй гэж Сангийн яамныханд хэлмээр байгаа юм. Тэгэхгүйгээр энд бүсүүдийн төвийг байгуулна гэдэг нэг асуудал тавьж оруулж ирээд тэрийгээ дэмжүүлээд гарах юм бол хаана, ямар бүсүүдэд ямар хөрөнгө оруулалт ороод, оруулсан хөрөнгө оруулалт нь эргээд ард түмэнд ямархуу үр дүнтэй болж байгаа юм бэ гэдгийг тодорхой гаргаж өгөх шаардлагатай байна гэж хэлэх гээд байна. 

Тийм учраас энэ асуудлыг эргэж авч хэлэлцээч гэсэн байр суурьтай байна.

Д.Лүндээжанцан: - Дэмжсэн саналтай хүн байна уу? Дэмбэрэл гишүүн яръя.

Д.Дэмбэрэл: - Хөрөнгө оруулалтын асуудлын талаар шинэ чиг хандлага бүхий заалт гэж үзэж байгаа юм. Ер нь хөрөнгө оруулалтын асуудлыг нарийвчлан УИХ авч үзэх цаг болсон л доо, ямар зарчмыг баримтлан хөрөнгө оруулалтыг хийж байх юм бэ? Бүсчлэн хөгжүүлэх үзэл баримтлал гаргасны дараа хөрөнгө оруулалтын асуудлыг, үнэн хэрэг дээрээ хөрөнгө оруулалтаар хөгжлийн асуудал шийдэгдэх болж байна шүү дээ, төсөл хэрэгжүүлэх, хөрөнгө оруулах.

Тэгэхээр урьд нь, ялангуяа баруун талын, баруун бүсийн тухайд өнгөрсөн жилүүдэд, ер нь урьд жилүүдэд бүх хөгжлийн хугацааны явцад хөрөнгө оруулалт бага байсан, саяхан Ховд аймагт болсон баруун бүсийн зөвлөлгөөн дээр бусад бүсүүдтэй харьцуулсан хөрөнгө оруулалт болон ажиллагааны талаар аваад үзэхэд хөрөнгө оруулалтын талаар баруун бүс ихээхэн хоцорчээ гэсэн ийм дүгнэлт гарсан, тэгэхээр хэрэв энэ хоцрогдлыг нөхөхгүй юм бол, энийг нөхөөд их хуваарил гэж байгаа юм биш байна л даа. Бүсүүдэд тэнцүүлэх, арай тэнцүү байдлын харьцаа барьж энэ хөрөнгийг хуваарилъя гэдэг энэ зарчмыг одоо тогтож авахгүй юм бол нэг хэсэг талаа хөрөнгө оруулалт ихээхэн хазайдаг, нөгөө хэсэг нь хоцордог, хоцрогдлын хоцрогдол болоод ингээд яваад байна шүү дээ. Ийм учраас алслагдсан зүүн бүс, баруун бүс, ер нь төвийн бүсэд хөрөнгө оруулалт хангалттай хийгдэж байгаа шүү дээ, Улаанбаатар хотод.

Нөгөө талаар энэ их нүүдэл суудал болж байгаатай холбогдуулаад хөдөө талдаа үйлдвэрлэлийг хөгжүүлэх чиглэлийг барихгүй юм бол зөвхөн энэ Улаанбаатар хотын, энэ төвийн хэдхэн газрын үйлдвэрлэл хөрөнгө оруулалтын юм байгаль экологитой зарим талаараа нийцэхгүй юмнууд их гарч ирж байна шүү. Ийм учраас энэ үйлдвэрлэлийн байршил, хөрөнгө оруулалтыг бүс нутгаар харьцангуй зөв тогтоож өгөх асуудал зөв гэж бодож байгаа юм.

Харин би энэ томъёоллоор бүр юу гэж хэлмээр байна гэвэл салбар салбараар нь харьцангуй тэнцвэртэй байдлыг барина гэж тогтоомоор байгаа юм. Замын тухай асуудлыг аваад үзэхэд бид нар бараг 20-иод тэрбум төгрөгийн хөрөнгө жил болгон хийж л байдаг. Тэгэхэд эний чинь тэнцвэртэйгээр авч явахгүй бол нэг талы нь дуусгачихъя гээд яваад байдаг, нөгөөх нь ч олон жил болдог, гэтэл нөгөө нэг талд нь огт эхэлдэггүй, тэр нь явдаг ч үгүй, ийм байдал бий болчихоод байж байна шүү дээ.

Тэгэхээр энэ бол Парламентын, энэ хөрөнгө оруулалтын, төсвийн хүрээний мэдэгдэлд шинэ хандлагыг оруулж ирж байгаа ийм томъёолол, энийг эдийн засгийн бүсүүдийн хооронд хөрөнгө оруулалтыг тэнцвэртэй харьцаатай тогтоох чиглэлийг баримтална гэж, ингэж бүр чиглэлийн шинжтэй болгох нь зүйтэй гэж би хувьдаа үзэж байгаа юм. Гэхдээ салбарыг бас салбар салбарыг бодолцсон тийм тэнцүү харьцаатай чиглэлийг баримтална гэж бүр тодруулах нь ач холбогдолтой гэж би үзэж байгаа юм, энийг дэмжихгүй хүн гэж арай байхгүй байх л даа.

Д.Лүндээжанцан: - Санал хураалт явуулъя. Саяын томъёоллоор дэмжье гэсэн санал хураалт явуулж байна.

Санал хураалтад 33 гишүүн оролцсон, үүнд ирцэнд ороод картаа сугалсан 7 хүн байгаа, ингээд зөвшөөрсөн 28, татгалзсан 12, 84.8 хувийн саналаар уг санал дэмжигдэж байна.

Ер нь цаашдаа ингэж явж болохгүй л дээ, тиймээ, тийм учраас аль болохоор ойлголцож зөвшилцөж явах хэрэгтэй, ийм учраас манай гишүүд ч гэсэн орж ирмээр байна. Картаа сугалсан гишүүд картаа хиймээр байна, яагаад гэвэл төсвийн хүрээний мэдэгдэл 3 дахь хэлэлцүүлэг нь дахиад орно, энэ дээр тал талаасаа ярилцаад ёстой ширээний ард сууж багаад алийгаа дэмжихээ, алийгаа авахгүй юм бэ гэдгээ сайн ярьж орж ир л дээ. Энд нэгэнт ороод ирсэн асуудлаар картаа сугалчихаад суугаад байж болохгүй ээ.

Хэдийгээр хууль ийм байгаа боловч бид бүхэн бас аль болохоор ойлголцож саналаа хураах ёстой шүү дээ. Тэгэхээр би түрүүн гарч явсан Гансүх гишүүн, Гантөмөр гишүүн, Содномцэрэн гишүүн, Санжмятав гишүүн, О.Энхсайхан гишүүн.

Я.Санжмятав: - Ирцгүй ингэж явж болохгүй. Энд байгаа улсуудаас гадна гарч байгаа саналаар зөрүүтэй юм байгаа шүү. Та буруу жишиг тогтоож байна. Хэн нэгэн сугалаад сууж болохгүй. Зөвшилцлийн Засгийн газар байгуулсан, тэрэн дээрээ ярьж байгаад эний нь одоо оруулъя гээд орж ирсэн, тэгэхгүй олонхиор хүчиндэж болохгүй. Энд 28 гишүүн л байна, толгойгоор нь тоолъё.

Д.Лүндээжанцан: - Энэ дээр сугалсан, сугалаагүй нь байгаа юм. Гэхдээ энд ирцэнд орсон, карт сугалсан нь хуулинд татгалзсан үндэслэл болно гээд заасан байгаа юм.

С.Отгонбаяр: - Ирцээ бүрдүүлье. Ирцгүй санал хурааж болохгүй шүү дээ, ийм жишиг тогтоно шүү дээ.

Д.Лүндээжанцан: - Ирц байгаа юм л даа. Хуулинд байгаа юм, Гадаадын парламентад хариуцлага гэж том юм байгаа, яагаад гэвэл ирцэнд орсон, ороогүй байж байгаад гудамжинд явж байгаад араар нь хураагдаад нөгөө юм нь ялагдвал хохь нь болдог байхгүй юу, тэгээд хариуцлагын төлөө ирцний үед чинь гүйгээд харайгаад санал өгөх үед чинь холоос чинь урт урт гудамжаар чинь гүйгээд жигтэйхэн юм болдог юм байна лээ шүү дээ.

Дараагийн санал, Татварын багц хуулинд нэмэлт өөрчлөлт оруулахтай холбогдон төсвийн хүрээний мэдэгдэлд тухайн үед нь өөрчлөлт оруулах тухай заалтыг УИХ-ын тогтоолын төсөлд нэмж тусгах гэсэн УИХ-ын гишүүн Э.Бат-үүл гаргасан, Төсвийн болон Эдийн засгийн байнгын хороогоор дэмжигдээгүй санал байна, Бат-Yүл гишүүн өөрөө алга, үндэслэлээ ярих, дэмжих болон эсрэг ярих хүн байна уу? Уг саналыг хүлээж авах боломжгүй гэдэг томъёоллоор санал хураалт явуулъя.

Санал хураалтад 35 гишүүн оролцож, зөвшөөрсөн 22, татгалзсан 13, мөн түрүүчийн 7 хүн байгаа, 7-гоос хэд нь санал хураалтад оролцов? Энэ нь дэлгэц дээр гарсан учраас тэрүүгээр нь тооцъё, 62.9 хувийн саналаар уг саналыг хүлээж авах боломжгүй гэж үзлээ.

УИХ-ын гишүүн Я.Санжмятав 17.36 цагт хуралдааны танхимаас гарав.

Д.Лүндээжанцан: - Төсвийн хүрээний мэдэгдлийг гуравдахь хэлэлцүүлэгт бэлтгүүлэхээр Төсвийн байнгын хороонд шилжүүллээ, одоо Төсвийн байнгын хороон дээр сайн яриарай, түрүүчийнхээ асуудлуудыг.

Дараагийн асуудалдаа оръё.

Уг асуудлыг 17 цаг 36 минутанд хэлэлцэж дуусав.

Хоёр.Yндсэн хуулийн цэцийн 2005 оны 2/03 дугаар 

дүгнэлтийн тухай

Д.Лүндээжанцан: - Yндсэн хуулийн цэцийн 2005 оны 2/03 дугаар дүгнэлт байна, Бямбадорж даргыг урьж байна. Онцгой албан татварын хуульд нэмэлт, өөрчлөлт оруулах тухай хуулийн зарим заалт Yндсэн хууль, Yндсэн хуулийн хавсралт хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай 2005 оны 2/03 дугаар дүгнэлтийн талаар Yндсэн хуулийн  цэцийн гишүүн Бямбадорж танилцуулна, Бямбадорж даргыг индэрт урьж байна.

Ж.Бямбадорж: - УИХ-ын дэд дарга, УИХ-ын эрхэм гишүүд ээ, Монгол Улсын Yндсэн хуулийн цэц 2005 оны 4 дүгээр сарын 13-ны өдөр Онцгой албан татварын хуульд нэмэлт, өөрчлөлт оруулах тухай хуулийн зарим заалт Yндсэн хууль, Yндсэн хуулийн хавсралт хуулийн холбогдох заалтыг зөрчсөн эсэх тухай маргааныг хянан шийдвэрлэсэн юм.

Энэхүү дүгнэлтийг та бүхэнд урьдчилан тараасан учраас би дүгнэлтийн үндэслэлийн хэсэг, дүгнэлтийн хэсгийг уншиж сонсгоё.

УИХ-аас 2004 оны 12 дугаар сарын 2-ны өдөр батлагдсан Онцгой албан татварын хуульд нэмэлт, өөрчлөлт оруулах тухай хуулийн 3 дугаар зүйлд, ОНцгой албан татварын хуулийн 6 дугаар зүйлийн 1 дэх хэсгийг өөрчлөн найруулж “эх орны үйлдвэрийн литр пиво тутамд 0.20 ам.долларын, импортын литр пиво тутамд 0.50 ам.долларын онцгой албан татвар ногдуулахаар заасан нь Монгол Улсын Yндсэн хуулийн 10 дугаар зүйлийн 2, 3 дахь хэсэг, Yндсэн хуулийн хавсралт хуулийн 6 дугаар зүйлийн 2 дахь заалтыг тус тус зөрчсөн болох нь дараахь үндэслэлээр тогтоогдож байна.

1.Дэлхийн худалдааны байгууллагын тариф худалдааны ерөнхий хэлэлцээрийн удирдлага хэсгийн Тариф болон худалдааны бус саад тотгорыг багасгах, түүнчлэн олон улсын худалдаан дахь ялгаварлан гадуурхах явдлыг арилгахад чиглэсэн адил тэгш бүхий харилцан ашигтай тохиролцоонд хүрэх гэсэн заалт болон, нэгдүгээр зүйлийн үндэсний нэн тааламжтай нөхцөл, 3 дугаар зүйлийн дотоодын татвар ногдуулалт болон зохицуулалтын үндэсний нөхцөлийг зөрчсөн байна.

2.Монгол Улс 1997 онд нэгдэн орсоно дэлхийн худалдааны байгууллагын тариф худалдааны ерөнхий хэлэлцээрийн 2 дугаар бүлгийн 3 дугаар зүйлийн 2-т заасан хэлэлцэн тохиролцогч аливаа талын нутаг дэвсгэрээс гарал үүсэлтэй, хэлэлцэн тохиролцсон аль нэг өөр талын нутаг дэвсгэрт импортолсон бараанд дотоодын үйлдвэрлэлийн ижил бараанд шууд буюу шууд бус ногдуулдаг татвар хураамжаас илүү хэмжээгээр дотоодын татвар, эсвэл аливаа төрлийн дотоодын бусад хураамжийг шууд буюу шууд бусаар ногдуулахгүй.

18 дугаар зүйлийн 2-т заасан “Хэлэлцэн тохиролцогч талууд өөрсдийн ард түмний амьдралын ерөнхий түвшинг дээшлүүлэхэд чиглэсэн эдийн засгийн хөгжлийн бодлого, хөтөлбөрийг хэрэгжүүлэх зорилгоор импортод нөлөөлөх хамгаалалтын буюу бусад арга хэмжээг авах шаардлагатай байж болох бөгөөд тухайн арга хэмжээ нь энэхүү хэлэлцээрийн зорилтыг хэрэгжүүлэхэд тус дөхөм болох учраас тэдгээрийг зүй ёсны гэж хэлэлцэн тохиролцогч талууд мөн хүлээн зөвшөөрч байна”. Иймээс тухайн хэлэлцэн тохиролцогч талууд дор дурдсан нэмэлт боломжийг эдлэх ёстой хэмээн тохиролцсон бөгөөд ингэснээр дараахь боломжийг хангана.

А/Yйлдвэрийн тодорхой салбарыг байгуулахад шаардлагатай тарифын хамгаалалтыг хэрэглэж болохуйцаар тарифын бүтцээ аль болох уян хатан байлгах. Б/эдийн засгийн хөгжлийн хөтөлбөрөөс үүдэлтэй импортын эрэлт хэрэгцээний өндөр түвшинг хэвээр хадгалах зорилтыг анхааралдаа бүрэн авах замаар төлбөрийн тэнцвэрийн зорилгод нийцүүлэн тооны хязгаарлалтыг хэрэглэх” гэсэн заалтыг зөрчсөн байна.

3.Дэлхийн худалдааны байгууллага байгуулах тухай Марракешийн хэлэлцээрт Монгол улс нэгдэн орох тухай протоколын 1 дүгээр хэсгийн 3 дахь заалтад: “Ажлын хэсгийн илтгэлийн 13 дахь заалтад дурдсан үүрэг амлалтыг Нарийн бичгийн дарга нарын газарт жил бүр мэдэгдэж байхаар заажээ.

Монгол улс нэгдэн орох асуудлаархи ажлын хэсгийн дүгнэлт илтгэлийн 13 дахь заалтад “1997 оны 1 дүгээр сарын 1-нээс Монгол улс нь импортлосон болон дотооддоо үйлдвэрлэсэн бүтээгдэхүүний аль алинд нь дээрх 11 дүгээр хэсэгт дурдсан барааны төрөл бүрт болон бусад аль ч бараанд ногдуулах онцгой татвар /тусгайлсан, эсхүл үнийн дүнгээс бодсон/-ын түвшингийн тухайд үндэсний нөхцөлийг хэрэглэх болно гэж монголын төлөөлөгч мэдэгдсэн.

Монгол улс нь 1997 оны 1 дүгээр сарын 1-нээс эхлэн импортолж байгаа нийт барааны тухайд худалдааны татварыг хэрэглэхтэй холбогдсон ялгаварлан гадуурхах явдлыг устгах болно гэж монголын төлөөлөгч мэдэгдсэн. Ажлын хэсэг эдгээр үүрэг амлалтыг анхааралдаа авсан гэжээ.

4.Дэлхийн худалдааны байгууллагын Худалдааны бодлого хянах байгууллага 2005 оны 3 дугаар сарын 15, 17-нд “Монгол улсын худалдааны бодлогыг хянасан тухай” Хурлын тэргүүлэгчийн хаалтын тэмдэглэлд зарим нэг бараанд ногдуулж буй онцгой албан татварыг үндэсний нөхцөлөөр мөрдүүлэхийг гишүүн орнууд Монгол улсаас хүссэнийг тэмдэглэжээ.

5.Сангийн сайд Н.Алтанхуяг УИХ-ын Төсвийн байнгын хорооны 2004 оны 11 дүгээр сарын 30-ны өдрийн хуралдаан дээр өгсөн хариултдаа, мөн Yйлдвэр, худалдааны сайд С.Батболд 2005 оны 3 дугаар сарын 30-нд Yндсэн хуулийн цэцэд ирүүлсэн 1/780 дугаар албан бичигтээ Монгол улс гэрээгээр хүлээсэн үүргээ зөрчсөнийг хүлээн зөвшөөрчээ.

Yндсэн хуулийн цэцэд маргаан хянан шийдвэрлэх ажиллагааны тухай хуулийн 31 дүгээр зүйлийн 1, 2 дахь заалтыг удирдлага болгон дүгнэлт гаргах нь:

1.2004 оны 12 дугаар сарын 2-ны өдөр баталсан Онцгой албан татварын хуульд нэмэлт өөрчлөлт оруулах тухай хуулийн 3 дугаар зүйлд Онцгой албан татварын хуулийн 6 дугаар зүйлийн 1 дэх хэсгийг өөрчлөн найруулж “эх орны үйлдвэрийн литр пиво тутамд 0.20 ам.долларын, импортын литр пиво тутамд 0.50 ам.долларын онцгой албан татвар ногдуулахаар заасан нь Монгол Улсын Yндсэн хуулийн Аравдугаар зүйлийн 2 дахь хэсгийн “Монгол улс олон улсын гэрээгээр хүлээсэн үүргээ шударгаар сахин биелүүлнэ”, мөн зүйлийн 3 дахь хэсгийн “Монгол улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.” Гэсэн заалт, Монгол Улсын Yндсэн хуулийн Хавсралт хуулийн 6 дугаар зүйлийн 2 дахь хэсгийн заалтыг тус тус зөрчсөн байна, анхаарал тавьсанд баярлалаа.

Д.Лүндээжанцан: - Бямбадорж даргад баярлалаа. Одоо Yндсэн хуулийн цэцийн 2005 оны 03 дугаар дүгнэлтийн талаар Хууль зүйн болон Төсвийн байнгын хорооны хамтарсан дүгнэлтийг УИХ-ын гишүүн Батхуяг танилцуулна, Батхуяг гишүүнийг индэрт урьж байна.

Ж.Батхуяг: - УИХ-ын дэд дарга, эрхэм гишүүд ээ, Монгол Улсын Их Хурлаас 2004 оны 12 дугаар сарын 2-ны өдөр баталсан Онцгой албан татварын хуульд нэмэлт, өөрчлөлт оруулах тухай хуулийн зарим заалт Yндсэн хууль, Yндсэн хуулийн хавсралт хуулийн холбогдох заалтыг зөрчсөн эсэх тухай Баянзүрх дүүргийн иргэн М.Түмэн-өлзийгөөс гаргасан өргөдлийг Yндсэн хуулийн цэц 2005 оны 4 дүгээр сарын 13-ны өдрийн дунд суудлын хуралдаанаараа хэлэлцээд Онцгой албан татварын хуулийн 6 дугаар зүйлийн 1 дэх хэсэгт эх орны үйлдвэрийн литр пиво тутамд 0.20 ам.долларын, импортын литр пиво тутамд 0.50 ам.долларын онцгой албан татвар ногдуулахаар нэмэлт, өөрчлөлт оруулсан нь Yндсэн хууль, Yндсэн хуулийн хавсралт хуулийн холбогдох заалтыг зөрчсөн гэсэн дүгнэлтийг гаргасан юм.

Онцгой албан татварын хуульд нэмэлт, өөрчлөлт оруулах тухай хуулийн зарим заалт Yндсэн хууль, Yндсэн хуулийн хавсралт хуулийн холбогдох заалтыг зөрчсөн эсэх тухай Yндсэн хуулийн цэцийн 2005 оны 4 дүгээр сарын 13-ны өдрийн 2/03 дугаар дүгнэлтийн талаар Төсөв, Хууль зүйн болон Аюулгүй байдал, гадаад бодлогын байнгын хорооны хуралдаанаар 2005 оны 4 дүгээр сарын 13-ны өдрийн 2/03 дугаар дүгнэлтийн талаар санал боловсруулах ажлын хэсгийг УИХ-ын гишүүн Ж.Батхуягаар ахлуулан байгуулж ажиллуулан дүнг Төсвийн болон Хууль зүйн байнгын хорооны 2005 оны 6 дугаар сарын 27-ны өдрийн хамтарсан хуралдаанаар хэлэлцээд дараахь санал, дүгнэлтийг УИХ-ын Чуулганы нэгдсэн хуралдаанд оруулж байна.

1.2004 оны 12 дугаар сарын 2-ны өдөр баталсан Онцгой албан татварын хуульд нэмэлт өөрчлөлт оруулах тухай хуулийн 3 дугаар зүйлд Онцгой албан татварын хуулийн 6 дугаар зүйлийн 1 дэх хэсгийг өөрчлөн найруулж “эх орны үйлдвэрийн литр пиво тутамд 0.20 ам.долларын, импортын литр пиво тутамд 0.50 ам.долларын онцгой албан татвар ногдуулахаар заасан нь Монгол Улсын Yндсэн хуулийн Аравдугаар зүйлийн 2 дахь хэсгийн “Монгол улс олон улсын гэрээгээр хүлээсэн үүргээ шударгаар сахин биелүүлнэ”, мөн зүйлийн 3 дахь хэсгийн “Монгол улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.” гэсэн заалт, Монгол Улсын Yндсэн хуулийн Хавсралт хуулийн 6 дугаар зүйлийн 2 дахь хэсгийн заалтыг тус тус зөрчсөн байна гэсэн Yндсэн хуулийн цэцийн 2005 оны 4 дүгээр сарын 13-ны өрийн 2/03 дугаар дүгнэлтийг хүлээн зөвшөөрөх нь зүйтэй гэж үзсэн болно.

2.Монгол Улсын Их Хурлын чуулганы хуралдааны дэгийн 15.1.5-д заасны дагуу Хууль, УИХ-ын бусад шийдвэр Yндсэн хуульд нийцэхгүй байна гэсэн Yндсэн хуулийн цэцийн дүгнэлтийг УИХ тогтоолоороо хүлээн зөвшөөрвөл тухайн хууль, шийдвэрт зохих нэмэлт, өөрчлөлт оруулах ёстой.

Энэхүү заалтын дагуу Онцгой албан татварын хуульд Эх орны болон импортын пивоны литр тутамд ногдуулах онцгой албан татвар 0.20 ам.доллар байхаар өөрчлөлт оруулахаар тогтож, холбогдох хуулийн төслийг боловсруулав.

3.Эх орны болон импортын пивоны онцгой албан татварын хэмжээ адил 0.20 ам.доллар болж өөрчлөгдсөнтэй холбогдуулан Монгол Улс Дэлхийн худалдааны байгууллагын гишүүнээр элсэхдээ хүлээсэн үүрэгтэй уялдуулж, “Импортын барааны гаалийн албан татварын хувь хэмжээ батлах тухай” УИХ-ын 1999 оны 27 дугаар тогтоолын хавсралтад Шар айрагны импортын татварын хувь хэмжээг 25 байхаар нэмэлт оруулах нь зүйтэй гэж үзэж, холбогдох тогтоолын төслийг мөн боловсрууллаа.

4.Онцгой албан татварын хуульд өөрчлөлт оруулах тухай хууль болон Тогтоолын хавсралтад нэмэлт оруулах тухай УИХ-ын тогтоолыг батлагдсан өдрөөс нь эхлэн дагаж мөрдөх нь зүйтэй гэж Байнгын хороодын хамтарсан хуралдаан үзлээ.

УИХ-ын эрхэм гишүүд ээ, Онцгой албан татварын хуульд нэмэлт өөрчлөлт оруулах тухай хуулийн зарим заалт Yндсэн хууль, Yндсэн хуулийн хавсралт хуулийн холбогдох заалтыг зөрчсөн эсэх тухай Yндсэн хуулийн цэцийн 2005 оны 4 дүгээр сарын 13-ны өдрийн 2/03 дугаар дүгнэлтийн талаархи Төсвийн болон Хууль зүйн байнгын хорооны нэгдсэн санал, дүгнэлтийг хэлэлцэж, дээрх хуулийн болон УИХ-ын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Батхуяг гишүүнд баярлалаа. Одоо Yндсэн хуулийн цэцийн 2005 оны 03 дугаар дүгнэлт болон Байнгын хорооны хамтарсан дүгнэлтийн талаар асуулт асуух, санал хэлэх УИХ-ын гишүүд нэрсээ ирүүлнэ үү. Авдай гишүүнээр асуултыг таслая. Авдай гишүүн асуултаа асууя.

Ч.Авдай: - Тэгэхээр энэ чинь ийм болж байгаа юм байна шүү дээ, бид чинь өнгөрсөн оны төсөв батлах үед гадаадаас оруулж ирж байгаа пивоны онцгой албан татвар гээд 50 цент, дотоодынхыг байхгүй болгосон, энийгээ тодорхой хугацааны дараа өөрчлөхөөр санал оруулж байгаа юм байна. Тэгэхээр энэ маань төсвийнхөө бүрдэлтэд ямар нөлөөтэй болох вэ?, нэгд.

Хоёрдугаарт дотоодынхоо үйлдвэр эрхлэгчдийг хүндрүүлэх юмуу, эсвэл хөнгөлөх юмуу?

Гуравдугаарт ер нь ингэж зууралдаж байхаад ерөөсөө гадаадаас пиво авахаа больчихвол яасан юм бэ, ийм 3 асуулт байна, хэн хариулах юм, Байнгын хороо хариулах юмуу?

Д.Лүндээжанцан: - Авдай гишүүний асуултад хариулъя.

Н.Алтанхуяг: - Авдай гишүүний асуултад хариулъя, нэгдүгээр асуулт нь төсвийн орлогод нөлөөлөх үү гэж байна, бага зэргийн нөлөөлөл гарах байх, ер нь бид нар саяын төсвийн хууль батлахад хийсэн өөрчлөлт хүчингүй болж байгаа гэж бас ойлгож болохгүй. Ер нь бид нар сүүлийн хэдэн жилд Онцгой албан татварын хуулин дээр дотоод, гадаад хоёрт  ялгавартай хандаж байсан хандлага буруу юм байна, энийгээ импортын гаалийн хувь хэмжээгээрээ зохицуулах ёстой гэсэн ийм л санаа байгаа юм. Тэр нь ялгавартай байж болдог уу гэвэл болдог, гэхдээ Онцгой татварын хуулиар зохицуулдаг биш, импортынхоо гаалийн татварын хувь хэмжээгээр зохицуулъя гэсэн ийм санал гарч байгаа.

Тэгээд хуучин дотоодынх нь татваргүй, гадаадынх 20 цент байя гэсэн юм, 1 литр пивонд, тэрий нь бид нар дотоодынх нь 20, гадаадынхыг 50 болгосон, одоо юу болж байна гэхээр онцгой татвар дээр адилхан 20, 20 болчихоод, импортын албан татвар дээр дотоод нь 0, гадаад нь 25 болж байгаа, 5 хувийн жижигхэн зөрүү гарч байгаа мөртлөө тэр нь нэг их том орлогын нөлөө гарахгүй юм гэсэн нэгдүгээр асуулт.

Хоёрдугаарт дотоодын үйлдвэрийг дэмжиж байгаа, онцгой нь адилхан мөртлөө гаднаас орж ирж байгаа пиво дээр 25 хувийн импортын татвар тавьж байна гэдэг бол томоохон дэмжлэг гэж ойлгож болно.

Хориглож бас болохгүй юм шиг байна лээ, хориглохоор бөөн төвөг болох юм билээ, тийм болохоор, хориглолт гэдэг нь эдийн засгийн механизм биш гээд баахан эсэргүүцэлтэй тулгардаг юм.

Д.Лүндээжанцан: - Өөр асуулт асуух, санал хэлэх гишүүд асуултаа асууж дууслаа. Мурат гишүүн асуултаа асууя. Сайдын хэлсэнд тодруулах гэсэн юмуу?

А.Мурат: - Тэгэхээр манай гишүүд зөв ойлголт авахын тулд хэлэх гэсэн юм, асуудал бол тодорхой бүтээгдэхүүний татварт биш, асуудал УИХ Yндсэн хуулиа зөрчсөн, зөрчөөгүй эсэхэд л байгаа. Өөрөөр хэлбэл Yндсэн хуулинд олон улсад хүлээсэн эрхээ Монгол улс биелүүлнэ гэсэн тэр заалтыг УИХ-ын түрүүчийн гарсан тогтоол зөрчсөн эсэх дээр бид ярьж байгаа гэдгийг гишүүд зөв ойлгоосой, тийм учраас асуудал пивоны татвар гэхээсээ илүү тэр гарсан шийдвэр нь өөрөө хууль зөрчсөн, Yндсэн хуулин дээр нийцээгүй шийдвэр байсан юм гэдгийг манай гишүүд ойлгоосой гэж хэлэх гэсэн юм л даа.

Д.Лүндээжанцан: -Ирц 35 гишүүн байна.

17.55 цагт гишүүдийн хуралдааны танхимд орж ирэхийг урьв.

Д.Лүндээжанцан: - Ирцээ бүрдүүлмээр байна. Ирцэнд орсон гэдгээр байгаад байж болохгүй. Гишүүд орж ирж санал хураалтдаа оролцъё, Yндсэн хуулийн цэцийн дүгнэлтийн талаархи. Гишүүдийг санал хураалгахад урьж байна. Ирцэнд ороод гарсан гишүүд байгаа. Батаа гишүүн байсан, Н.Батбаяр гишүүн байсан, Гансүх гишүүн байсан, Гантөмөр гишүүн байсан, Жаргал гишүүн байсан, Санжмятав гишүүн байсан, Содномцэрэн гишүүн байсан, О.Энхсайхан гишүүн байсан, эдгээр гишүүд орж ирж санал хураалтдаа оролцохыг урьж байна.

А.Мурат: - Байхгүй ч гэсэн татгалзсанаар тооцоод явъя.

Д.Лүндээжанцан: - Түрүүчийнх татгалзсанаар тооцоод явсан л даа, тэгээд манай гишүүд шүүмжлээд байгаа шүү дээ, энэ зуршлыг, хэдийгээр хуулийн заалт ийм байгаа боловч энүүгээр яваад байж болмооргүй байна гэж шүүмжлэл гарсан учраас нээрээ энэ танхимдаа байцгааж байж санал өгье гээд байгаа. Одоо тэгээд 3 минут харъя, тэгээд ирэхгүй бол энэ улсуудыг татгалзсанаар тооцоод ингээд санал хураалт явуулъя.

Ч.Авдай: - Энэ Улсын Их Хурал чинь тоглоом болж байна. 9 цагаас хуралдана гээд гэнэт Намын бүлгийн хуралтай гээд завсарлага авдаг, тэгэхээр өнөөдөр ажил хэрэгчээр хүмүүсээ цуглуулаад 11 цаг хүртэл хуралдвал яасан юм бэ, асуудлаа хэлэлцэх хэрэгтэй байна, одоо ингээд 8 гээд хурал завсарлана гээд яриад байдаг, зөндөө асуудлууд цуглараад ирсэн байдаг, энийгээ ерөөсөө ярихгүй тарж болохгүй шүү дээ, ийм учраас өнөөдөр үдээс өмнө юу ч хийсэнгүй өнгөрлөө. Ингэж явж болохгүй шүү дээ.

Д.Лүндээжанцан: - Ойлголоо. 

17.58 цагт хуралдааны танхимд УИХ-ын гишүүн Р.Гончигдорж, С.Оюун, Л.Гансүх, Ц.Баярцогт нар орж ирэв.

Д.Лүндээжанцан: - Одоо гишүүд орж ирж байна. Гончигдорж гишүүн, Оюун гишүүн, Гансүх гишүүн, Баярцогт гишүүн нар орж ирлээ. 

Одоо Yндсэн хуулийн цэцийн дүгнэлтийг хүлээн зөвшөөрөх эсэх асуудлаар санал хураая, Хууль зүйн болон Төсвийн байнгын хорооны саналаар 2004 оны 12 дугаар сарын 2-ны өдөр баталсан Онцгой албан татварын тухай хуулийн 3 дугаар зүйлд Онцгой албан татварын хуулийн 6 дугаар зүйлийн 1 дэх хэсгийг өөрчлөн найруулж “эх орны үйлдвэрийн литр пиво тутамд 0.20 ам.долларын, импортын литр пиво тутамд 0.50 ам.долларын онцгой албан татвар ногдуулахаар заасан нь Монгол Улсын Yндсэн хуулийн Аравдугаар зүйлийн 2 дахь хэсгийн “Монгол улс олон улсын гэрээгээр хүлээсэн үүргээ шударгаар сахин биелүүлнэ”, мөн зүйлийн 3 дахь хэсгийн “Монгол улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.” гэсэн заалт, Монгол Улсын Yндсэн хуулийн Хавсралт хуулийн 6 дугаар зүйлийн 2 дахь хэсгийн заалтыг тус тус зөрчсөн байна гэсэн Yндсэн хуулийн цэцийн 2005 оны 4 дүгээр сарын 13-ны өрийн 2/03 дугаар дүгнэлтийг хүлээн зөвшөөрсүгэй гэдгээр санал хураая. 2 Байнгын хорооны хамтарсан саналаар.

Санал хураалтад 38 гишүүн оролцож зөвшөөрсөн 31, татгалзсан 7, 81.6 хувийн саналаар Yндсэн хуулийн цэцийн дүгнэлтийг хүлээн зөвшөөрлөө.

Одоо Цэцийн 03 дугаар дүгнэлтийн тухай УИХ-ын тогтоолыг бүхэлд нь батлах санал хураая, тогтоолыг баталъя гэдгээр, та бүхэнд тараагдсан байгаа.

Санал хураалтад 38 гишүүн оролцож, зөвшөөрсөн 32, татгалзсан 6 татгалзаж 84.2 хувийн саналаар уг санал дэмжигдлээ.

Цэцийн 2005 оны 03 тоот дүгнэлтийг хүлээн зөвшөөрлөө, тэгэхээр УИХ-ын чуулганы хуралдааны дэгийн 15-д заасны дагуу тухайн хууль шийдвэрт зохих нэмэлт өөрчлөлтийг оруулах ёстой болж байна. Иймд Онцгой албан татварын хуульд өөрчлөлт оруулах тухай хуулийг бүхэлд нь батлах санал хураалт явуулъя.

Санал хураалтад 38 гишүүн оролцож, зөвшөөрсөн 31, татгалзсан 7, 81.6 хувийн саналаар уг хууль батлагдлаа.

Импортын барааны гаалийн албан татварын хувь хэмжээг батлах тухай УИХ-ын 1999 оны 27 дугаар тогтоолын хавсралтад нэмэлт оруулах тухай УИХ-ын тогтоолыг бүхэлд нь батлах санал хураалт явуулъя.

Санал хураалтад 38 гишүүн оролцож 28 гишүүн зөвшөөрч, 10 гишүүн татгалзаж 73.7 хувийн саналаар уг хууль батлагдлаа.

Цэцийн дүгнэлтийг хэлэлцэж дууслаа.

Уг асуудлыг 18.03 цагт хэлэлцэж дуусав.

Д.Лүндээжанцан: - Одоо 18 цаг болсон байна, хуралдаан нэлээд орой эхэлсэн, ийм учраас сунгаж хуралдъя гэсэн Авдай гишүүний санал байгаа, одоогийн асуудал Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийн анхны хэлэлцүүлэг байгаа, энд холбогдох байнгын хороодын танилцуулгыг сонсох уу? Тэгвэл цалингийн асуудлаа эхэлж ярьчихаад Өмч хувьчлалаа дараа нь ярилцъя, маргааш хуралдаан үргэлжилнэ.

Горимын саналаар хурлаа сунгах уу? Хурлаа сунгая.

Гурав.Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын 

тогтоолын төсөл /хэлэлцэх эсэх/

Д.Лүндээжанцан: - Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцье, төслийн талаар хууль санаачлагчийн илтгэлийг Нийгмийн хамгаалал, хөдөлмөрийн сайд Баярсайхан танилцуулна, Баярсайхан сайдыг индэрт урьж байна.

Ц.Баярсайхан: - Засгийн газрын үйл ажиллагааны хөтөлбөр, Монгол улсын эдийн засаг, нийгмийн 2005 онд хөгжүүлэх үндсэн чиглэлд төрийн албан хаагчдын цалин хөлсийг хэрэглээний үнийн индекс, амьжиргааны түвшин, эдийн засгийн өсөлтийг харгалзан 7.5-аас доошгүй хувиар нэмэгдүүлэх зорилт дэвшүүлсэн билээ.

МYЭХ-доос 2005 онд цалин хөлсийг 25 хувиар нэмэгдүүлэх санал, шаардлагыг Засгийн газар, холбогдох яамдад удаа дараа илэрхийлсэн билээ. Тус яамнаас 2004 онд хэрэглээний үнийн өсөлт харьцангуй өндөр байсан, сүүлийн саруудад цахилгаан, дулаан, шатахуун зэрэг суурь үнэ нэмэгдсэн нь хүн амын худалдан авах чадварт сөргөөр нөлөөлж байгаа байдал, энэ онд үнийн өсөлт өндөр байх төлөв зэргийг харгалзан цалин хөлсийг 10-15 хувиар нэмэгдүүлэх саналыг тавьсан боловч 2005 оны төсөв нэгэнт батлагдсан, төсвийн орлогын бүрдэлт зэргээс шалтгаалан 7.5-аас илүү хувиар нэмэгдүүлэх бололцоогүй байна.

Иймд улсын төсөвт тусгагдсан хөрөнгийн хэмжээг харгалзан 2005 оны 7 дугаар сарын 1-нээс эхлэн төрийн албан хаагчдын цалинг 7.5 хувиар нэмэгдүүлэхээр  шийдвэрлэсэн бөгөөд Төрийн албаны тухай хуулийн 28 дугаар зүйлийн 5 дахь хэсэгт заасны дагуу улс төрийн болон тусгай албан тушаал эрхэлдэг төрийн зарим албан хаагчдын албан тушаалын цалинг шинэчлэн тогтоох шийдвэр гаргуулахаар УИХ-ын тогтоолын төслийг  боловсрууллаа.

Yүнд төрийн өндөр албан тушаалын болон түүнтэй адилтгах төрийн албан тушаал, шүүх, прокурорын албан тушаал болон УИХ-аас цалинг нь тогтоодог зарим албан тушаалтны цалинг 7.5 хувиар нэмэгдүүлэхээр тооцсон болно.

Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслийн 2 дугаар хавсралтад нийслэл болон аймаг, тээврийн прокурорын газрын хяналтын прокурорын албан тушаалын цалингийн хэмжээг техникийн алдаанаас шалтгаалан ташаа бичигдсэнийг 112900 төгрөг болгон залруулахыг хүсье.

Төрийн албан хаагчдын цалин хөлсийг 2005 онд 7.5 хувиар нэмэгдүүлэхэд шаардагдах 5.2 тэрбум төгрөгийг улсын төсөвт тусгасан учир арга хэмжээг хэрэгжүүлэхэд нэмэлт хөрөнгө шаардагдахгүй болно. Анхаарал тавьсанд баярлалаа.

Д.Лүндээжанцан: - Баярсайхан сайдад баярлалаа. Илтгэлтэй холбогдуулан асуулт асуух УИХ-ын гишүүд асуултаа асууя, Бакей гишүүн, Отгонбаяр гишүүн нараар тасалъя, Бакей гишүүн асуултаа асууя.

А.Бакей: - Баярлалаа. Би нэр томъёоны холбогдолтой асуулт асуух гээд байна, энэ төрийн өндөр албан тушаал, төрийн нам албан тушаалтан гэсэн тийм томъёолол байна уу, уг нь миний ойлгож байгаагаар төрийн захиргааны албан тушаалтан, үйлчилгээний албан тушаалтан гэж баймаар юм. Тэгэхээр энэ албан ёсны нэр томъёо байна уу гэж сонирхож байна. Яагаад гэхээр энэ чинь дараа нь хэвлэл мэдээллээр гарахдаа Төрийн өндөр албан тушаалтны цалинг нэмээд, нөгөө нам албан тушаалтнуудын цалинг нэмдэггүй юм байна гэдэг ойлголт төрүүлэх гээд байгаа юм биш үү, энэ албан ёсны нэр томъёо мөн үү, биш үү гэж асуух гэж байна.

Д.Лүндээжанцан: - Баярсайхан сайд хариулт өгье.

Ц.Баярсайхан: - Засгийн газраас төсөвт байгууллагуудын ажиллагсдын цалинг 7 сарын 1-нээс эхлээд 7.5 хувиар нэмэгдүүлэх шийдвэр гаргасан. Төрийн албаны хуулийн 28 дугаар зүйлийн 5 дахь хэсэгт заасны дагуу улс төрийн болон тусгай албан тушаал эрхэлдэг төрийн албан хаагчдын албан тушаалын цалинг шинэчлэн тогтоох шийдвэрийг УИХ-аас тогтоолоор тогтоодог, тийм учраас энэ төрийн өндөр албан тушаалын болон түүнтэй адилтгах төрийн албан тушаал, шүүх, прокурорын албан тушаал, түүнчлэн УИХ-аас цалинг нь тогтоодог зарим албан тушаалтны цалинг 7.5 хувиар нэмэгдүүлэхээр тогтоож байгаа юм. Нэр томъёоны хувьд хуулинд заагдсан тэр нэр томъёогоор явж байгаа.

А.Бакей: - Төрийн өндөр албан тушаал гэж албан ёсоор нэр томъёо байна уу?

Р.Гончигдорж: - Төрийн албаны тухай хуулинд байгаа.

Д.Лүндээжанцан: - Отгонбаяр гишүүн асуултаа асууя.

С.Отгонбаяр: - Төрийн өндөр албан тушаалтан, түүнтэй адилтгах албан тушаалын цалинг 7.5 хувиар нэмж байгаа юм байна, тэгэхээр зөвхөн саяын сайдын ярьж байгаагаар Шүүх, прокурорын, хуулийн байгууллагууд, мөн төрийн захиргааны байгууллагуудын албан тушаалтнууд буюу дарга нарт цалинг нь нэмж байна гэсэн ийм ойлголтыг төрүүлэхээр тусгагдаж байна гэж ойлгогдож байгаа юм. Тийм учраас төрийн өндөр албан тушаалтан гэж зааж өгчихөөд тэр албан тушаал хашиж байгаа дарга нарт нь цалингий нь нэмсэн болж харагдуулаад цаашаагаа төрийн албан хаагчдынх нь цалинг нэмсэн зүйл харагдахгүй байх ойлголтыг төрүүлж байна, энийгээ ялгаж салгаж өгөөч гэж байна.

Зэрэг дэвээр нь төрийн албан тушаалтны зэрэг дэв гэж байгаа, зэрэг дэвээр нь ангилсан байна, гэхдээ энэ ангиллыг тэр болгон хүмүүс сайн ойлгож ялгаж салгахгүй ийм тохиолдлууд олон байдаг. Жишээлбэл ТӨ-1, 2, 3, 4 гээд явж байна, энд чинь 2, 3 дүгээр зэрэглэлд ямар албан тушаалтнууд ороод байгаа юм бэ гэдгийг тодорхой гаргаж тусгаж эндээ оруулж өгөхгүй бол энд чинь зөвхөн албан тушаалын цалингууд, дандаа дарга нарын цалинг нэмсэн, 7.5 хувиар нэмж байгаа үзэгдэл харагдаж байна гэсэн ийм зүйл хэлэх гээд байна, энэ дээрээ тайлбар тавьж өгнө үү гэж асуух гэсэн юм.

Д.Лүндээжанцан: - Батболд гишүүн хариулъя.

С.Батболд: - Уучлаарай, би энэ Байнгын хороон дээр яригдсан учраас тодруулаад хэлье гэж бодож байна. УИХ-аар төрийн өндөр албан тушаалтан болон түүнтэй адилтгах албан тушаалын цалингийн хэмжээ гээд яриад байхаад бас хүмүүс ойлгохгүй байх шиг байна. Уг нь бид нар өнгөрсөн онд 2005 оны төсөв батлахдаа төрийн албан хаагчдын, төсөвт байгууллагын албан хаагчдын цалинг 7.5 хувиар нэмэхээр төсөвт суусан байгаа. Тэгэхээр яагаад энэ хүмүүсийн цалинг УИХ-аар тогтоодог, бусдынх нь цалинг Засгийн газрын тогтоолоор тогтоочихдог. Тэгэхээр хүмүүс ойлгохдоо зөвхөн энэ өөрсдийнхөө цалинг ярьчихаад бусад хүмүүсийнхийг нэмэгдүүлэхгүй юм шиг яриад, тэгээд манай сэтгүүлчид хүртэл ойлгох хэрэгтэй.

Энэ Засгийн газрын тогтоолоор бүх төрийн албан хаагчдын цалин 7.5 хувиар нэмэгдэж байгаа, энийг УИХ-аар хэлэлцдэг учраас ингэж яригдаад олны анхаарал татаад байгаа юм гэдгийг ойлгох хэрэгтэй.

Д.Лүндээжанцан: - Мурат гишүүн асуултаа асууя.

А.Мурат: -Миний асуух гэсэн зүйлд Батболд гишүүн хариулчихлаа, баярлалаа.

Д.Лүндээжанцан: - Асуулт асуух гишүүд асууж дууслаа, одоо тогтоолын төслийн талаар Төрийн байгуулалтын байнгын хорооны дүгнэлтийг сонсоё, дүгнэлтийг УИХ-ын гишүүн Гүррагчаа танилцуулна, Гүррагчаа гишүүнийг индэрт урьж байна.

Ж.Гүррагчаа: - УИХ-ын дэд дарга, эрхэм гишүүд дээ, Монгол Улсын Засгийн газраас 2005 оны 6 дугаар сарын 2-ны өдөр УИХ-д өргөн мэдүүлсэн Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай УИХ-ын тогтоолын төслүүдийг хэлэлцэх эсэх асуудлыг Төрийн байгуулалтын байнгын хороо 2005 оны 6 дугаар сарын 28-ны өдрийн хуралдаанаараа хэлэлцээд дараахь санал дүгнэлтийг УИХ-ын чуулганы нэгдсэн хуралдаанд оруулж байна.

Монгол Улсын Засгийн газрын үйл ажиллагааны хөтөлбөр, Монгол Улсын эдийн засаг, нийгмийг 2005 онд хөгжүүлэх үндсэн чиглэлд төрийн албан хаагчдын цалинг 7.5-аас доошгүй хувиар нэмэгдүүлэх зорилт дэвшүүлснийг хэрэгжүүлэх зорилгоор энэхүү тогтоолын төслийг боловсруулсан байна.

Төрийн байгуулалтын байнгын хорооны гишүүд тогтоолын төслийг УИХ-ын чуулганы нэгдсэн хуралдаанд оруулж хэлэлцүүлэх нь зүйтэй гэж үзсэний дээр төсөлд зарчмын зөрүүтэй санал гараагүй, төслийг батлах санал гарч дэмжигдсэн болно.

УИХ-ын эрхэм гишүүд ээ, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай УИХ-ын тогтоолын төслүүдийг хэлэлцэх эсэх асуудлаар гаргасан Төрийн байгуулалтын байнгын хорооны санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Гүррагчаа гишүүнд баярлалаа, одоо Хууль зүйн байнгын хорооны дүгнэлтийг УИХ-ын гишүүн Б.Бат-Эрдэнэ гишүүн танилцуулна, Бат-Эрдэнэ гишүүнийг индэрт урьж байна.

Б.Бат-Эрдэнэ: - Улсын Их Хурлын дэд дарга, эрхэм гишүүд ээ, Монгол Улсын Засгийн газраас 2005 оны 6 дугаар сарын 2-ны өдөр Улсын Их Хуралд өргөн мэдүүлсэн Шүүгчийн болон Прокурорын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцэх эсэх асуудлыг Хууль зүйн байнгын хороо 2005 оны 6 дугаар сарын 27-ны өдрийн хуралдаанаараа хэлэлцээд дараахь санал дүгнэлтийг УИХ-ын чуулганы нэгдсэн хуралдаанд оруулж байна.

Монгол улсын Засгийн газрын үйл ажиллагааны хөтөлбөр, Монгол улсын эдийн засаг, нийгмийг 2005 онд хөгжүүлэх үндсэн чиглэлд төрийн албан хаагчдын цалинг 7.5-аас доошгүй хувиар нэмэгдүүлэх зорилт дэвшүүлсэн бөгөөд энэ оны төсөвт цалинг 7.5 хувиар нэмэгдүүлэхэд шаардагдах 5.2 тэрбум төгрөг тусгагдсаныг харгалзан тогтоолын төслийг боловсруулсан байна.

Хууль зүйн байнгын хорооны гишүүд тогтоолын төслийг УИХ-ын чуулганы нэгдсэн хуралдаанд оруулж хэлэлцүүлэх нь зүйтэй гэж үзсэний дээр төсөлд зарчмын зөрүүтэй санал гараагүй, тогтоолын төслийг батлах санал гарч дэмжигдлээ. Харин УИХ-ын гишүүн Б.Жаргалсайхан цалинг 7.5-аас илүү хувиар нэмж, төрийн албан хаагчдын ажил, амьдралын баталгааг нэмэгдүүлэх нь зүйтэй гэсэн санал гаргасан болно.

УИХ-ын эрхэм гишүүд ээ, Шүүгчийн болон Прокурорын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцэх эсэх асуудлаар гаргасан Хууль зүйн байнгын хорооны санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Гүррагчаа гишүүнд баярлалаа. Байнгын хорооны дүгнэлттэй холбогдуулан асуулт асуух гишүүд байна уу? Алга байна.

Одоо тогтоолын төслийг хэлэлцэх эсэх асуудлаар санал хураая, Төрийн байгуулалтын байнгын хорооны саналаар Төрийн өндөр албан тушаалтны болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 41 гишүүн оролцож, 32 гишүүн зөвшөөрч, 9 гишүүн татгалзаж 78.0 хувийн саналаар уг санал дэмжигдэж байна.

Хууль зүйн байнгын хорооны саналаар Шүүгчийн болон Прокурорын цалингийн хэмжээг шинэчлэн тогтоох тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураая.

Санал хураалтад 41 гишүүн оролцож 29 гишүүн зөвшөөрч, 12 гишүүн татгалзаж, 70.7 хувийн саналаар уг санал дэмжигдэж байна.

Уг тогтоолын төслүүдийг хэлэлцэх нь зүйтэй гэж үзлээ.

Хууль зүйн болон Төрийн байгуулалтын байнгын хорооноос дээрх тогтоолын төсөлд зарчмын зөрүүтэй санал гаргаагүй, төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн саналаар санал хураалт явуулъя.

Санал хураалтад 41 гишүүн оролцож, 32 гишүүн зөвшөөрч, 9 гишүүн татгалзаж 78.0 хувийн саналаар уг санал дэмжигдэж байна.

Горимын санал дэмжигдлээ, иймд Төрийн өндөр албан тушаалтны болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай УИХ-ын тогтоолыг бүхэлд нь батлах санал хураалт явуулъя.

Санал хураалтад 41 гишүүн оролцож, 34 гишүүн зөвшөөрч, 7 гишүүн татгалзаж 82.9 хувийн саналаар уг санал дэмжигдэж байна.

Зарим албан тушаалын цалингийн хэмжээг шинэчлэн тогтоох тухай УИХ-ын тогтоолыг бүхэлд нь батлах санал хураалт явуулъя.

Санал хураалтад 42 гишүүн оролцож, 30 гишүүн зөвшөөрч, 12 гишүүн татгалзаж 71.4 хувийн саналаар уг санал дэмжигдэж байна.

Шүүгчийн болон Прокурорын цалингийн хэмжээг шинэчлэн тогтоох тухай УИХ-ын тогтоолыг бүхэлд нь батлах санал хураалт явуулъя.

Санал хураалтад 40 гишүүн оролцож, 34 гишүүн зөвшөөрч, 6 гишүүн татгалзаж 85.0 хувийн саналаар уг санал дэмжигдэж байна.

Ингээд энэ асуудлыг шийдвэрлэлээ.

Уг асуудлыг 18.21 цагт хэлэлцэж дуусав.

Дөрөв.Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын 

тогтоолын төсөл /анхны хэлэлцүүлэг/

Д.Лүндээжанцан: - Төрийн өмчийг 2008-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл байна, анхны хэлэлцүүлэг явуулъя, илтгэлийг эхлээд сонсоод завсарлах эсэхээ шийднэ.

Тогтоолын төслийн талаар Боловсрол, соёл шинжлэх ухааны байнгын хороны дүгнэлтийг УИХ-ын гишүүн Авдай танилцуулна, Авдай гишүүнийг индэрт урьж байна.


Ч.Авдай: Улсын Их Хурлын дэд дарга, эрхэм гишүүд ээ, Монгол Улсын Засгийн газраас 2005 оны 1 дүгээр сарын 10-ны өдөр Улсын Их Хуралд өргөн мэдүүлсэн Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын 2004 оны намрын чуулганы  төгсгөлд нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ.

 
Дээрх төслийг анхны хэлэлцүүлэгт бэлтгэсэн тухай асуудлыг Боловсрол, соёл, шинжлэх ухааны байнгын хороо 2005 оны 6 дугаар сарын 13-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.
 
Төслийг Байнгын хороо, Улсын Их Хурлын чуулганы нэгдсэн хуралдаанаар хэлэлцүүлэхэд бэлтгэх Ажлын хэсгийг тус Байнгын хорооны 2005 оны 1 дүгээр сарын 20-ны өдрийн тогтоолоор байгуулан ажиллуулж, төслийн талаархи саналыг холбогдох байгууллагуудаас авч, гарсан саналуудын талаар Ажлын хэсгийн хуралдаанаар санал нэг бүрээр хэлэлцэж, дүнг Байнгын хорооны хуралдаанд танилцуулан санал хураалгаж шийдвэрлэв.
 
Ажлын хэсгийн болон Байнгын хорооны гишүүдээс гаргасан зарчмын зөрүүтэй 15 саналыг томъёолон хэлэлцүүлж, гишүүд 13 саналыг дэмжиж, 2 саналыг дэмжээгүй болно.
 
Төслийн 5.1.1-ийн “Засгийн газар бололцоотой гэж үзсэн ерөнхий боловсролын зарим сургуулийг сургалтын материаллаг бааз, сургалтын чанарыг сайжруулах нөхцөлтэйгээр туршилтын журмаар гадаад, дотоодын нэмэлт хөрөнгө оруулж сургууль байгуулах үүсгэл санаачилгыг дэмжих” гэсэн  6 дахь заалтыг хасах талаар Улсын Их Хурлын гишүүн Ч.Авдай, А.Бакей, Д.Дондог, Б.Эрдэнэсүрэн нараас гаргасан саналыг гишүүдийн олонхи нь дэмжээгүй бөгөөд энэ асуудлаар Улсын Их Хурлын гишүүн Б.Эрдэнэсүрэн цөөнх болов.
 
Төслийн 5.1.3-ын 3 дахь заалтыг “Арьс, модны жижиг, дунд үйлдвэрийн техник технологийг хөгжүүлэхэд донор орнуудаас үзүүлж байгаа туслалцааны үр ашгийг дээшлүүлэх, мэргэжлийн боловсон хүчин бэлтгэх, сургалтын материаллаг баазыг ашиглах зорилгоор Армоно корпорацийг Шинжлэх ухаан, технологийн их сургуулийн харъяанд шилжүүлж зохион байгуулах “ гэж өөрчлөх тухай Улсын Их Хурлын гишүүн Ч.Авдайгийн санал гишүүдийн олонхийн дэмжлэг аваагүй болно.
Улсын Их Хурлын эрхэм гишүүд ээ, төслийн талаар Байнгын хорооны гишүүдээс гаргасан зарчмын зөрүүтэй саналуудыг гишүүдэд тараасан тул Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай  асуудлаар Боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Д.Лүндээжанцан: - Нийгмийн бодлогын байнгын хорооны дүгнэлтийг УИХ-ын гишүүн Нямсүрэн уншиж танилцуулна, Нямсүрэн гишүүнийг индэрт урьж байна.

Р.Нямсүрэн: - Улсын Их Хурлын дэд дарга, эрхэм гишүүд ээ, Монгол Улсын Засгийн газраас 2005 оны 1 дүгээр сарын 10-ны өдөр Улсын Их Хуралд өргөн мэдүүлсэн Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай Улсын Их Хурлын тогтоолын төслийг нэгдсэн хуралдаанаар 2005 оны 1 дүгээр сарын 21-ний өдөр хэлэлцэж анхны хэлэлцүүлэгт шилжүүлсэн билээ.


Нийгмийн бодлогын байнгын хороо уг төслийг анхны хэлэлцүүлэгт бэлтгэсэн тухай асуудлыг 2005 оны 6 дугаар сарын 13-ны өдрийн хуралдаанаараа хэлэлцлээ.

Байнгын хорооны хуралдаанаар нийгмийн салбарын тухайлбал, эрүүл мэндийн болон биеийн тамир, спортын салбарт хийх хувьчлалын тухай асуудлыг хэлэлцээд УИХ-ын 2002 оны 56 дугаар тогтоолоор нийгмийн салбарт өөрчлөлт шинэчлэл, хувьчлал хийх зорилт, зарчмыг үндэслэл болгох нь зүйтэй гэж үзэв.

Хэлэлцүүлгийн явцад УИХ-ын гишүүн Т.Ганди, С.Ламбаа, Л.Одончимэд нараас төв лабораторийг нь оролцуулахгүйгээр Оргил рашаан сувиллыг удирдах үйл ажиллагааны үр дүнг харгалзан хувьчлах асуудлыг үндсэн чиглэлд нэмж тусгах, УИХ-ын гишүүн Т.Ганди, С.Ламбаа нараас Шастины нэрэмжит 3 дугаар эмнэлгийг гадаад, дотоодын хөрөнгө оруулагчдад нэмэлт хөрөнгө оруулалт хийх нөхцөлтэйгээр удирдах үйл ажиллагааны үр дүнг харгалзан хувьчлах, мөн УИХ-ын гишүүн Д.Туяа гадаад зээлийн өрийн үлдэгдлийг баталгаажуулан, үлдэгдлийн дүнгээр буцаан төлөлтийн гэрээ байгуулсны дараа Монголэмимпекс хувьцаат команий төрийн мэдлийн хувьцааг эм ханган нийлүүлэх тусгай зөвшөөрөлтэй хуулийн этгээдийн хүрээнд дуудлагын худалдаагаар хувьчлахаар төслийн холбогдох заалтыг тодруулах нь зүйтэй гэсэн санал гаргасныг хуралдаанд оролцсон гишүүдийн олонхи дэмжсэн болно.

“Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар Нийгмийн бодлогын байнгын хорооноос гаргасан санал дүгнэлт болон УИХ-ын гишүүдээс гаргасан зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Д.Лүндээжанцан: - Дэд бүтцийн, Мэдээлэл харилцаа холбоо, технологийн хөгжлийн, Хүнс, хөдөө аж ахуйн болон Эдийн засгийн байнгын хорооны хамтарсан сонсоё, дүгнэлтийг УИХ-ын гишүүн Пүрэвдорж уншиж танилцуулна, Пүрэвдорж гишүүнийг индэрт урьж байна.

Л.Пүрэвдорж: - Улсын Их Хурлын дэд дарга, эрхэм гишүүд ээ,

Монгол Улсын Засгийн газраас өргөн мэдүүлсэн “Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай” Улсын Их Хурлын тогтоолын  төслийг эхний хэлэлцүүлэгт бэлтгэх тухай асуудлыг Эдийн засгийн, Дэд бүтцийн, Харилцаа холбоо, технологийн хөгжлийн болон Хүнс, хөдөө аж ахуйн  байнгын хороодын хамтарсан хуралдаанаар  2005 оны 6 дугаар сарын 22-ны өдөр хэлэлцээд гаргасан санал дүгнэлтийг Та бүхэнд танилцуулъя.


Эдийн засгийн байнгын хорооны ажлын хэсэг тогтоолын төслийг эхний хэлэлцүүлэгт бэлтгэх явцад төслийг мөрдөж байгаа хууль тогтоомж, хувьчлалын бодлогод нийцүүлэх чиглэлээр нийт 26 санал гаргасныг Байнгын хороодын хуралдаан хэлэлцэж 24-ийг нь хуралдаанд оролцсон гишүүдийн олонхи дэмжсэн болно. Эдгээрээс заримыг дурьдахад ДЦС-4- ийг концессоор хувьчлах заалт байгаа Төрийн болон орон нутгийн өмчийн тухай хуульд заасан өмч хувьчлалын аргатай нийцэхгүй тул хасах нь зүйтэй гэж үзэв.

Авто замын салбарын төрийн өмчит байгууллагын өөрчлөн байгуулалт хувьчлалын хүрээнд хийх ажил гэсэн бүлгийг хасаж, “Эрдэнэ зам” ХК-ийг  хувьчлах;” заалтыг хөтөлбөрийн ‘’Гурав’’-т оруулах,  Төслийн “Авто тээврийн салбарт хийгдэх өөрчлөн байгуулалт, хувьчлалын хүрээнд хийх ажил” гэсэн бүлгийг хасаж, “-Автоимпекс ХК-ийн төрийн мэдлийн хувьцааг хувьчлах; “  заалтыг    ‘’Гурав’’ дугаар бүлэгт оруулах нь зүйтэй гэж үзлээ.  

Төрийн өмчөөс хувьчилж үл болох эд хөрөнгийн жагсаалт батлах тухай Улсын Их Хурлын 1999 оны .64. р тогтоолд орсон  “-Биокомбинат ТӨҮГ-г хувьчлах; Монгол, Оросын хамтарсан Эрдэнэт үйлдвэрийг хувьчлахад баримтлах чиглэлийг боловсруулах; БИС, ХААИС, ШУТИС-ийн хувьд хамтарсан сургууль байгуулах этгээдийг уралдаант шалгаруулалтаар сонгох заалтуудыг төслөөс хасах нь зүйтэй гэж үзлээ.


Эрчим хүчний салбарын хувьчлах объектоос Багануур ХК, Шивээ-Овоо ХК-г хасах саналыг УИХ-ын гишүүн 
Д.Арвин, Н.Баяртсайхан, Ц.Дамиран, Г.Занданшатар,  Н.Энхболд нар гаргасныг хуралдаанд оролцсон гишүүдийн олонхи дэмжсэн болно.  “Дулааны цахилгаан станц 3 ХК”-ийг хасах тухай УИХ-ын гишүүн  Д.Арвин,
Н.Баяртсайхан Р.Раш нарын санал олонхийн дэмжлэг аваагүй бөгөөд уг асуудлаар УИХ-ын гишүүн  Д.Арвин цөөнх болсон болно. 

“Төрийн өмчийн аж ахуйн нэгжийг хувьчлахдаа нийт хувьцааны  30 хүртлэх хувийг ажилтан албан хаагчдад хувьчлах чиглэлийг баримтлах саналыг Улсын Их Хурлын гишүүн Г.Занданшатар гаргасныг хуралдаанд оролцсон  гишүүдийн олонхи дэмжээгүй бөгөөд уг асуудлаар Улсын Их Хурлын гишүүн Г.Занданшатар цөөнх болсон юм. 

УИХ-ын гишүүн Ч.Раднаагийн гаргасан “Биржийн үйл ажиллагааг идэвхижүүлэхэд төрөөс дэмжлэг үзүүлэх зорилгоор жил бүр хувьчлагдах компаниудын худалдах хувьцаанаас  тодорхой хувийг нь /200.0 сая төгрөгөөс доошгүй/ биржийн арилжаагаар худалдах” заалтыг   “худалдах хувьцааны 50-иас доошгүй хувийг биржээр худалдаалах”-аар  өөрчлөх тухай,  УИХ-ын гишүүн Ч.Авдайн гаргасан “Арьс, модны чиглэлийн жижиг, дунд үйлдвэрийн техник тернологийг хөгжүүлэх, донор орнуудаас үзүүлж байгаа туслалцааны үр ашгийг сайжруулах зорилгоор Армоно корпорацийн арьс ширний салбарыг судалгаа-туршилтын төв болгон байранд нь үлдээж, модны салбарыг байрны нь хамт ШУТИС-д шилжүүлэн мод боловсруулах үйлдвэрийн салбартай нэгтгэн сургалт-судалгааны төв болгон зохион байгуулах. тухай саналууд олонхийн дэмжлэг аваагүй бөгөөд Улсын Их Хурлын гишүүн Ч. Авдай гаргасан саналаар цөөнх болсон болно.   

Төслийн эхний хэлэлцүүлэгт УИХ-ын гишүүдээс гаргасан зарчмын зөрүүтэй саналын томъёоллыг хавсаргав. 

 Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай  Улсын Их Хурлын тогтоолын  төслийн эхний хэлэлцүүлэгт Эдийн засгийн, Дэд бүтцийн, Харилцаа холбоо, технологийн хөгжлийн болон Хүнс, хөдөө аж ахуйн  байнгын хороодоос гаргасан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Пүрэвдорж гишүүнд баярлалаа. Одоо зарчмын зөрүүтэй саналуудаар санал хураана. Байнгын хорооны дүгнэлттэй холбогдуулан асуулт асуух гишүүд асуултаа асууя. Цанжид гишүүн, Одончимэд гишүүн, Отгонбаяр гишүүнээр асуултыг тасаллаа, Цанжид гишүүн асуултаа асууя.

А.Цанжид: - Би энэ бүх Байнгын хороод хэлэлцсэн,ийм учраас Байнгын хороод бүгдээрээ анхаарал хандуулсан байх гэж бодож байна. Төслийн 38.5.1.1-д Засгийн газар бололцоотой гэж үзсэн ерөнхий боловсролын зарим сургуулийг сургалтын материаллаг бааз, сургалтын чанарыг сайжруулах нөхцөлтэйгээр туршилтын журмаар гадаад, дотоодын нэмэлт хөрөнгө оруулж хамтарсан сургууль байгуулах үүсгэл санаачилгыг дэмжих гэсэн заалт байна, тэгэхээр тэр хасах тухай санал аваад дэмжигдээгүйн тухай би ярихгүй байна. Энд Засгийн газар бололцоотой гэж үзсэн сургуулиа ингэ гэж ийм томъёоллоор оруулж тэгээд энд хэлэлцэх хэрэг байна уу гэдэг асуудлыг нэгдүгээрт асууж байна.

Хоёрдугаарт энэ заалт ер нь сургуулийг хувьчил гэсэн үг юмуу, хувьчлахгүй гэсэн үг юмуу, энийг би бас ойлгохгүй байна, энийг Байнгын хороод юу гэж үзээд энэ чигээр нь үлдээхээр шийдсэн юм болоо гэж асууж байна.

Д.Лүндээжанцан: - Цанжид гишүүний асуултад Эрдэнэсүрэн дарга хариулъя.

Б.Эрдэнэсүрэн: - Энэ асуудал нэлээд анхаарал татаж яригдсан ийм асуудал л даа, ер нь одоо хамтарсан сургуулиуд байгуулах практик байгаа, тухайлбал Монгол-Германы хамтарсан сургууль, Монгол-Солонгосын техникийн коллеж гэх мэтийн, тэр нь яадаг вэ гэхээр энэ орнууд голдуу тусалсан буцалтгүй тусламж үзүүлсэн, тэрнийхээ төлөө хамтарсан гэж нэрлээч гэдэг санал хүсэлт тавиад тэгээд тодорхой шийдвэр гараад явдаг ийм практик байгаа юм. Энэ асуудлыг бас ярилцах явцад яг энэ Цанжид гишүүний асууж байгаа ийм асуултууд Байнгын хороон дээр яригдаж байсан. Яам, Засгийн газрын барьж байгаа байр суурь бол энэ бол ганцхан хувьчилна гэсэн үг бишээ, ерөнхий боловсролын сургуульд хөрөнгө оруулалт оруулж, материаллаг баазы нь өөрчлөх ийм асуудалтай холбогдуулж оруулж байгаа юм гэдэг ийм байр сууриа илэрхийлсэн.

Би энэ асуудлаар тодорхой байр суурьтай байгаа. Энэ асуудлыг дэмжихгүй байгаа, тийм болохоор энэ асуудлыг санал хураах үед нь дэмжихгүй байгаа үндэслэлээ ярьж гишүүд санал хураалгах ийм бодолтой байна.

Д.Лүндээжанцан: - Одончимэд гишүүн асуултаа асууя.

Л.Одончимэд: - Энэ хувьчлах зүйлийн жагсаалт, энэ хуулийн төсөлтэй танилцаж байхад Энхболд даргаас тодорхой объектын тухай мэдээлэл авах шаардлагатай байна. Хөтөлийн цемент шохойн үйлдвэр гэж нэлээд хэл амтай, муухан хэлбэл хурдхан хувьчилж ийш тийшээ болгохгүй бол болмооргүй болсон ийм юм байдаг гэж ойлгож байгаа. Дараа нь би Байнгын хорооны хурал дээр тодорхой яръя гэж бодож байна, энэ талаар манай Төрийн өмчийн хороо ямар бодолтой байдаг вэ гэсэн ийм ерөнхий асуулт байна.

Д.Лүндээжанцан: - Одончимэд гишүүний асуултад Энхболд дарга хариулъя.

З.Энхболд: - Одончимэд гишүүний асуултад хариулъя, үнэхээр хүндрэлтэй үйлдвэр байгаа. Өнөөдрийн байдлаар хугацаа хэтэрсэн өр 12.5 тэрбум төгрөг байгаа, 5.1 нь цахилгааны өр, өрнөөс гадна Хөтөлийг яаран хувьчилж болохгүй байгаа том шалтгаан байдаг, энэ нь өөрөө Хөтөл сумын төв юм даа, уг нь хот гэж байсан, тэрний алдагдлыг дааж явж байдаг. Өнгөрсөн жилүүдэд хуримтлагдсан алдагдал 3.6 тэрбум, энэ жилийн төлөвлөсөн алдагдал 800 сая, тэгээд энэ хэмжээний мөнгийг улсын төсвөөс нөхөж өгөх бололцоо байхгүй учраас үйлдвэрээр даалгаад, үйлдвэр өөрөө ингээд алдагдлы нь хүлээгээд явдаг компани байгаа юм л даа.

Хэдийгээр цементийн зах зээл сайн байгаа, шохойг нь Эрдэнэт үйлдвэр авдаг, шохойны үнийг бодлогоор нэмж өгсөн боловч олон жил хуримтлагдсан алдагдлаасаа болоод өндийж чадахгүй байгаа үйлдвэр байгаа юм.

Л.Одончимэд: - Уурын зуухыг хувьчлахгүйгээр, тэрий нь төрдөө аваад, тосгоноо бодоод, нөгөө хэсгий нь гол өр үүсгэсэн оросуудтай яриад хувьчлах ийм вариант байж болох уу?

З.Энхболд: - Yйлдвэр авах гэж байгаа улсууд улсын уурын зуухнаас дулаан авах болно, эсвэл уурын зуух нь үйлдвэртэйгээ цуг хувьчлагдсан үед тосгон буцаагаад уурын зуухнаас зах зээлийн үнээр дулаан авах болно, ийм л 2 юм болчихоод аль тал руу нь яаж шийдэх вэ гээд байгаа юм. Дээр нь уурын зуух маш хоцрогдсон, үйлдвэрлэсэн дулааныхаа ихэнхийг алддаг, 3, 4 километр шугамтай, сүүлийн 20, 30 жил солиогүй, ийм учраас технологийн шинэчлэлт хийхгүйгээр, зуухы нь солихгүйгээр, шугамы нь солихгүйгээр тосгон үйлдвэр хоёрын дулаан салахгүй байна лээ л дээ. 

Д.Лүндээжанцан: - Отгонбаяр гишүүн асуултаа асууя.

С.Отгонбаяр: - Баярлалаа, тэгэхээр энэ төсөл дотор явж байлаа, Байнгын хорооны дүгнэлтэд гарсан, хажуугийн санал гарсан бололтой юм. Шастины нэрэмжит 3 дугаар эмнэлгийг хувьчлах асуудалтай холбоотой юм байна, гадаад, дотоодын хөрөнгө оруулагчдыг хөрөнгө оруулах нөхцөлтэйгээр хувьчлах талын асуудал орсон байна. Энийг хэрвээ гадаад, дотоодын хөрөнгө оруулагчдыг оруулахыг хассан тохиолдолд цаашаа ямархуу хэлбэрээр хувьчлагдахаар бэлтгэгдэж байгаа юм бэ? Байнгын хороод тэрийг дэмжээд саналаа гаргасан байж байгаа ийм асуудал байна, энэ анхаарал татаж байна.

Хоёрдугаарт харилцаа холбооны салбарын хувьчлалын асуудал, тухайлбал Монголын цахилгаан холбооны хувьчлал, үндсэн сүлжээ, хувийн үйлчилгээний гэдгийг 2 хуваагаад салгаад хувьчлахаар бэлтгэл ажил хийгдээд явж байгаа, Шинэ Зеландын Консалтинг компани санал дүгнэлтээ өгөөд тэрний дагуу 3 хувилбар гаргасан, 3 хувилбары нь манайд ашигтай бололцоотой гэсэн хувилбарыг нь авч хувьчилъя гэсэн саналыг гаргаж тусгаж оруулж ирсэн байна.

Энэ дээр нэг асуудал хөндөгдөх шаардлагатай болоод байгаа юм, тухайлбал 1995 онд Монгол Улсын Засгийн газартай Корей телекомын хийсэн гэрээний асуудал, түрээсийн гэрээ. Тэгэхээр энэ түрээсийн гэрээгээр хүлээсэн үүргээ Корей телеком компани үндсэндээ биелүүлээгүй гэдэг дүгнэлтийг Байнгын хороо Мэдээлэл харилцаа, холбоо технологийн хөгжлийн байнгын хороо авч хэлэлцэж үзээд гэрээгээр хүлээсэн үүргээ биелэгдээгүй тохиолдолд гэрээг нь Засгийн газар, тухайлбал гэрээ эрх зүй хийсэн баталгаажуулсан хүмүүст даалгасан байж байгаа. Энэ гэрээг эргэж авч үзэх шаардлагатай байна. Гэрээний үүрэг биелэгдээгүй тохиолдолд хувьчлалыг анхны санал нь гарангуут 40 хувийг эзэмшиж байгаа Корей телекомд санал болгох эрх байгаа юу, үгүй юу гэдэг бол эргэлзээтэй байгаа асуудал байгаа. Энийг тодорхой тайлбарлаж өгнө үү гэсэн ийм асуудал байна, баярлалаа.

Д.Лүндээжанцан: - Отгонбаяр гишүүний асуултад хариулъя, Ганди сайд хариулъя.

Т.Ганди:: - Баярлалаа, Отгонбаяр гишүүний асуултад хариулъя, Засгийн газраас бас эрүүл мэндийн салбарт өөрчлөлт шинэчлэлт хийх, хувьчлал явуулах үйл ажиллагаа, үзэл баримтлалын хүрээний асуудлыг нэлээд тодотгож оруулж ирсэн байгаа, тэгэхээр энэ маань хуулиараа Эдийн засгийн байнгын хороо, Нийгмийн бодлогын байнгын хороотой зөвшилцөж үндсэндээ объектуудын жагсаалтуудыг хоёрдахь удаагаа гаргаж байгаа. 

Шастины нэрэмжит 3 дугаар эмнэлэг хоёрдахь удаагаа хувьчлах объектын жагсаалтад орж ирж байгаа ийм объект байгаа юм. Ямар аргаар хувьчлах вэ гэдэг дээр нэлээд олон удаа маргасан, шууд эрсдэлийг нь нэг их харгалзаж үзэлгүйгээр дуудлагаар худалдах асуудлыг түлхүү ярьж байсан үе бий, гэтэл шилжилтийн улс орны хувьд өнөөдөр ажиллаж байгаа ажиллах хүч, энд байгаа нэгэнт бэлтгэгдсэн боловсон хүчин, материаллаг бааз суурийн асуудал, дээрээс нь эрүүл мэндийн салбарын үйлчилгээнд хамрагддаг төлбөрийн чадвар муутай энэ эрэлт хэрэгцээг хангахуйц түвшинд байхгүй байгаа үйлчлүүлэгчдийн аль аль талын эрсдэлийг харгалзаж үзэх шаардлага зайлшгүй гарах ёстой гэж нэлээд судалж үзсэн юм.

Ингээд гадна дотны хөрөнгө оруулалт хийх замаар зах зээлийн загвар эмнэлэг болгоё, үндсэндээ эрүүл мэндийн даатгалын хүрээнд нь дээрээс нь нэмэлт төлбөрийн үүрэгтэйгээр үйл ажиллагаа явуулах тийм хэлбэрийн эмнэлэг бий болгоё гэсэн үзэл баримтлалын хүрээнд гадаад, дотоодын хөрөнгө оруулалт хийх эрхийг нь нээж өгөх замаар менежментийн үйл ажиллагааны үр дүнг харгалзан хувьчилъя гэдэг ийм томъёолол дээр тогтсон. Шууд худалдана гэдэг бол эрсдэл их гарна, нэгд.

Хоёрдугаарт оношийн бодлогын асуудал дээр, дээрээс нь эрүүл мэндийн даатгалын бодлогын асуудал дээр төлбөрийн чадамжийн асуудал дээр ч гэсэн харьцангуй бэлэн биш байна, нийгэм, тийм учраас энэ шилжилтийн үед харьцангуйгаар зах зээлийн загвар эмнэлгийг бий болгоход энэ загвар нь арай илүү түлхүү юм. Ингээд менежментийн үр дүнг харгалзаад явцдаа хувьчлах энэ загвар руу оръё гэж шийдвэрлэсэн. Ийм төсөл оруулж ирж байгаа.

З.Энхболд: - Монголын цахилгаан холбоо, хувьцаат компаний 40 хувийг 1995 онд худалдсан, 4.5 сая доллараар зарсан, ингэхдээ 2015 он хүртэл буюу 20 жил цахилгаан холбооны үндсэн хөрөнгийг давуу эрхтэйгээр түрээслүүлэх, Монголын Засгийн газарт оногдох 55 хувийг худалдах бол тэднийд мөн давуу эрхтэйгээр санал болгох, Корейтелеком компаниас эхний 10 жилийн хугацаанд 45 сая долларын хөрөнгийг оруулах үүрэгтэй ийм үндсэн агуулгатай гэрээг байгуулж одоог хүртэл үргэлжилж яваа. Сая Байнгын хорооноос хийсэн шалгалтаар энэ хувьчлалын гэрээ биелэгдэхгүй байгаа гэдэг дүгнэлт гарсан. 

Биелэгдэхгүй байгаа учраас хувьчлалы нь буцаагаад гэрээг нь цуцалж болох уу, үгүй юу гэдэг асуултад тийм, бас үгүй гэж 2 янз хариулах болчихоод байна. Тийм гэдэг нь хэлбэр талаасаа үнэхээр Корейтелеком компани 45 сая доллар оруулаагүй, гэхдээ тухайн үедээ бид нар ийм хөрөнгө оруулах гэж байна, 45, 55-ийнхаа харьцааг хадгалахын тулд та нар харгалзах хөрөнгөө оруулах уу, үгүй юу гэж Монголын Засгийн газраас асуухад бид үгүй гэж хариулдаг байсан учраас бид нар хөрөнгөө оруулаагүй гэдэг тайлбартай болчихоод байгаа юм.

Тэгээд явж явж маргаан үүсэх юм бол шүүх дээр очно, энэ бүх нотлох баримтуудаа гараад ирэх юм бол шүүх дээр ялах магадлал муу байгаа юм л даа. Хөрөнгө оруулалтын үүргээсээ өөрөөр гэрээгээ цуцлах боломжуудыг бид судалж байгаа. Гэрээгээ цуцална гэдэг маань 20 жилийнхээ зөвхөн монголын цахилгаан холбоо компанид түрээслэх үүргээсээ татгалзах юм бол Монголын цахилгаан холбооны үндсэн сүлжээг бусад олон хувийн компаниудад түрээслэх замаар түрээсийнхээ орлогыг нэмэгдүүлэх боломж байгаа.

Дээр нь нэг компанид бүх түрээсийнхээ төлбөрийг үүрүүлэхгүй байгаа учраас Цахилгаан холбоо компаний ачаалал буурах ийм олон ач холбогдлыг бид олж хараад тэр тал руу бүтцийн өөрчлөлт хийхээр Өмч хувьчлалын хөтөлбөр дотор, үндсэн чиглэл дотор бичсэн байгаа. Энэ үндсэн чиглэл батлагдаад гарсан тохиолдолд иймэрхүү өөрчлөлтүүдийг хийгээд Корейтелеком компанитай харилцан тохиролцоонд хүрэх боломж шүүх хуралгүйгээр байж болно гэж манай гэрээ судалсан хуульчид хэлж байгаа л даа. Тэгэхээр энэ тухайн үедээ манай улсын өмч хувьчлал, холбооны салбарт оруулсан томоохон өмч хувьчлал Корейтелеком бол дэлхийд эхний 10-т ордог том цахилгаан холбоо компаний хувьд бид бас харгалзаж үзэж гадаадын хөрөнгө оруулалтын нэр хүндээ ч бодсон тохиролцож, тохиролцооны журмаар гэрээндээ өөрчлөлт оруулах замаар цахилгаан холбооны салбарын хувьчлалыг цааш нь үргэлжлүүлэх нь зөв болов уу гэдэг байр суурьтай байгаа.

Д.Лүндээжанцан: - Сүхбаатар гишүүн горимын санал хэлье.

Ц.Сүхбаатар: - Өмч хувьчлалын асуудал чухал асуудал л даа, энд зарчмын санал хураалгахад 50-иад асуудал байна, цөөнх болсон саналтай хэд хэдэн дахиж ярих асуудал, нухацтай яримаар байдаг, одоо энд 30-аад гишүүн сууж байна, өглөө 10-аад юм орж ирсэн, ингээд орж ирсэн хэдийгээ тамлаад, 7, 8 хүргээд, иймэрхүү байдлаар хуралдмааргүй байна. 

Тэгэхээр би горимын саналд завсарлага, өнөөдрийнхөө чуулганыг завсарлуулъя, тэгээд маргааш энийгээ нэлээд нухацтай яримаар байна. Одоо ирц байхгүй. Нөгөө талаар ирцгүй, цаг сунгах асуудлаа түрүүн шийдсэн ч юмуу, үгүй ч юмуу, тийм учраас горимын саналаар хурлаа завсарлуулъя.

Д.Лүндээжанцан: - Отгонбаяр гишүүн асуултаа тодруулъя.

С.Отгонбаяр: - Нэгэнтээ гэрээгээр хүлээсэн үүргээ биелүүлээгүй байна гэж өнгөрсөн 10 жилийн хугацаанд, тэр үеийн гэрээ эрх зүйн орчинд хийсэн гэрээ байгаа. Өнөөдөр 10 жил өнгөрчихөөд байхад эрх зүйн орчин тодорхой хэмжээгээр өөрчлөгдөөд, сайжраад, өнөөдрийн зах зээлийн нөхцөл байдалдаа тохирсон ийм орчин явагдаж байгаа гэж үзэж байж болно. Гэтэл хэрвээ ингээд гэрээ биелэгдээгүй тохиолдолд өмч хувьчлалын үндсэн чиглэлд анхны саналыг ахиад Корейтелекомд хувьчлах саналыг, төрийн мэдлийн 54-ийг санал болгох нь, хамгийн түрүүн. Хэрвээ тэд нар татгалзах юм бол олон улсын нээлттэй худалдааг оруулах, ингээд энэ тохиолдолд үндсэн чиглэлд оруулаад баталчих юм бол энүүгээрээ явчих ийм асуудал байх юм биш биз ээ, энийг тодруулахгүй юу. Тэгэхгүй бол энэ чинь нэг бол хасах хэрэгтэй байна, нэг бол энд нь суулгаж өгөөд, гэрээ хаашаа ч болж магадгүй байгаа.

З.Энхболд: - Гэрээ бол үнэхээр 2 талаасаа хамаараад байгаа учраас ямар эцсийн тохиролцоонд хүрэхийг хэн ч мэдэхгүй байна л даа, өнөөдрийн байдлаар. Бид нар мэдээж 20 жилийнхээ онцгой эрхийн түрээсийг болиулахыг оролдож байгаа. Өөр хэд хэдэн юм байгаа, тэгэхээр эцсийн вариантаар бид нар давуу эрхээр санал болгохтойгоо үлдэх юмуу, үгүй юу гэдэг нь тодорхойгүй байгаа учраас одоо байгаа чигээр нь оруулчихаад мэдээж цахилгаан холбооныхоо 55 хувийг илүү үнэ хүргэхийн тулд тэр заалтаас татгалзах гэж оролдох нь зүйтэй л дээ. Тэгээд ямар үр дүнд хүрэхийг мэдэхгүй байгаа учраас одоо хүчинтэй байгаа эрх зүйн орчноороо хөтөлбөрөө батлуулчих юм бол ажиллахад амар л даа.

Д.Лүндээжанцан: - Дамиран гишүүн хариулт өгье.

Ц.Дамиран: - Нэмж тодруулъя, хоёрдугаар хэлэлцүүлгийн явцад яг Отгонбаяр гишүүний ярьсантай холбогдуулаад тайлбар хэлье. Сая Отгонбаяр гишүүний хэлдэг санааг өөрөөр хэлбэл Корейтелекомыг хөрөнгө оруулалтаас шахахын тулд энэ дээр ийм заалт орсон байгаа юм л даа. Төрийн өмчийн зарим холбоотой юунд, хөрөнгөнд дахин үнэлгээ хийгээд Цахилгаан холбоо компанид шилжүүлье гэсэн ийм заалт орж байгаа юм. Энэ заалтыг бид нар бодоод байсан чинь эргэж хоёрдугаар хэлэлцүүлгийн явцад тал талаасаа нэлээд сайн ярихгүй бол хожим бидний харилцаа холбооны үндсэн сүлжээний үнэ уначихвий гэж айгаад байгаа байхгүй юу. Холбооны үндсэн сүлжээнд цөм сүлжээ, хуваарилах сүлжээ, хуваарилах сүлжээ дотроо нэг, хоёрдугаар сүлжээ, хэрэглэгчийн шугам гээд ийм цогцоос бүрддэг, цөм сүлжээнд болохоор АТС болон АТС-үүдийн хооронд холбосон холболтын шугам нийлээд цөм сүлжээ гэж нэрлэдэг.

Хэрвээ бид нар АТС-ы нь салгаад цахилгаан холбоо компанид өгчих юм бол зөвхөн холбосон кабелиуд буюу үндсэн сүлжээний үнэ уначихвий гэсэн болгоомжлол байгаа, энийг бид хоёрдугаар хэлэлцүүлгийн явцад мэргэжлийн улсуудтай санал солилцоод аль эсвэл үнэлгээг дахин үнэлэхгүй, бодлого гаргаж үнэлэх үү гэдгээ ярихгүй бол нэлээд эргэж харах ёстой юм шиг байна. Яг одоо монголын хувьцаагаа нэмэгдүүлэх, солонгосын талын хөрөнгө оруулалтыг шахах энэ механизм болох байх гэж бодож байна.

Д.Лүндээжанцан: - Идэвхтэн гишүүний горимын саналыг сонсоё.

Д.Идэвхтэн: - Би горимын санал хэлэх гэсэн юм, өнөөдрийн хэлэлцэж байгаа асуудлуудаа чухам яах юм, түр завсарлаад эргэж орж ирж дуусгачихаад дараагаар нь Их Хурлын даргын асуудлыг өнөөдөр нэг мөр хэлэлцээд дуусъя гэсэн горимын саналтай байгаа, бүлгийн гишүүд бид нэг талын ойлголттой байгаа л даа.

Д.Лүндээжанцан: - Тэгэхээр энэ асуудлаар 51 санал хураагдана, энэ нэлээд их хугацаа орно, ямарч байсан манай гишүүд нэлээд олон цаг суулаа, завсарлагагүй, 20 минут завсарлаад цай олж уугаад хуучныг бодвол 2 талд цай уудаг газрууд байгаа, ингээд цай ууж байгаад 20 минутын дараа буцаж цуглаж ирээд нэг асуудлыг дуусаагүй байхад өөр асуудал орж болохгүй учраас энэ 50-иад асуудлыг дуусгах ёстой. Ийм учраас 20 минут завсарлаад буцаж орж ирье.

18.55 цагт түр завсарлав.

20.00 цагт 22 гишүүн хуралдааны танхимд байв.

Д.Лүндээжанцан: - Бусад оролцож байгаа гишүүдийг торгож залхааж болохгүй, 15 минут хүлээгээд ирэхгүй бол завсарлуулахаар шийдвэрлэв.

Байнга байгаа, хуралд сууж байгаа гишүүдээ хүндэтгээд, Нямсүрэн гишүүн, Су.Батболд гишүүн, Буд гишүүн, Бадамжунай гишүүн, Мөнх-Оргил гишүүн, Авдай гишүүн, Гантөмөр гишүүн, Отгонбаяр гишүүн, Сономпил гишүүн, Жаргал гишүүн, Баттулга гишүүн, Батаа гишүүн, Мурат гишүүн, Ганхуяг гишүүн, Гансүх гишүүн нар танхимд байнга байна. Бусад нэлээд хэдэн гишүүд орон гаран байна. Тэгээд энэ ирээгүй гишүүдээс байгаа гишүүдий нь зарлах нь илүү ач холбогдолтой гэж үзэж байна. Гишүүдийг хуралдаа ирэхийг нөхөд чинь урьж байна./20.59 цаг/

Өнөөдөр Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай Их Хурлын тогтоолын төслийн талаар гарсан зарчмын зөрүүтэй саналын томъёоллоор санал хураагаад дараагаар нь Бүлгийн хурал хийгээд тэгээд Их Хурлын даргаа тодруулах байсан. 

Ирц хүрэхгүй 2 цаг гаруй болсон учраас энд байнга байсан гишүүддээ талархал илэрхийлээд маргааш өглөө 9 цагаас үлдсэн асуудлаа, Бадамжунай гишүүн, Мөнх-Оргил гишүүн, Тэрбишдагва гишүүн, Эрдэнэсүрэн гишүүн, Су.Батболд гишүүн, Содномцэрэн гишүүн, Санжмятав гишүүн, Жаргал гишүүн, Баттулга гишүүн, Эрдэнэбүрэн гишүүн, Гантөмөр гишүүн, Ганхуяг гишүүн нар байнга суусан та бүхэнд талархлаа илэрхийлье. 

Ингээд өнөөдрийн хуралдаан дууссаныг мэдэгдье, маргааш энэ асуудлаа үргэлжлүүлэн өглөө хэлэлцэнэ.

Ирц бүрдээгүйн улмаас хурлаа өндөрлөхөөр шийдвэрлэв.

Энэ өдрийн хуралдаан 21.15 цагт өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга





Ч.АЛТАНЦЭЦЭГ

